
Хамис Шамилова,
баш  редактор

«Темир 
атны» 
ерлеп…

Магьачкъаланы орамларында ма-
шин гьайдайгъан къатынгишилени 
санаву гюн сайын арта. Шону мен 
яшавубузда яхшы янгъа багъып бо-
луп турагъан алышынывланы бири-
сине гьисаплар эдим.  

Бизин дагъыстанлы къатынлар 
учун, «темир атны» ерлемекни уллу 
маънасы ва пайдасы бар. Масала, 
къуру оьз ишлери булан долана гъан 
эрингни авара этмей, авлетингни 
яшлар бавуна, школагъа, универси-
тетге ва оьзге тарыкъ-герек ерине 
етишдирип де, алып-гелип де бола-
сан. Базаргъа, уллу тюкенге, къурдаш 
къызлар булан табиатгъа, юртдагъы 
ата-ананы гёрме барма, тойгъа яда 
ясгъа чыкъмагъа алда йимик, бир 
уллу четим масъалагъа айланып  
къалмай.

Машин къатынгишини ихтияры-
на тюшгенде, ону намуслары да шай-
лы арта. Тек не яхшыдыр, не атанга, 
не эркъардашынга, не эринге тилеме 
тарыкъ тюгюл, таксистни чакъыр-
макъда да гьажатлыкъ ёкъ. Сен шону 
булан инг алдын ювукъ адамларынга 
оьзге агьамиятлы ишлерин кютме 
имканлыкъ бересен. Эрим де масхара 
этеген кюйде, эргишини къатынын-

дан къайры, дагъы да хыйлы борчла-
ры бар.  

Бирдагъы -бир янын айрыча эсге-
рер эдим, къатынгишилер ёлда ар-
тыкъ тергевлю, сакъ бола ва эргиши-
лерден эки керен аз хатабалагьлагъа 
тюшелер.

Уьстевюне, къатынгишини маши-
ни бир уллу, ичинде не гьажатлы зат-
ны да табып болагъан сумка экенин 
де эсгерме унутмайыкъ.

Озокъда, машинде олтуруп руль-
ну тутгъандокъ, оьзюнгню тулпар-
ны ерлегендей гьис этесен. Къатын-
ланы къанатларын къыркъгъанда, 
олар сибирткиге минип учма башлай 
дейлер. Шо саялы, гьюрметли эрги-
шилер, эсигизге салабыз : машин си-
бирткиден хыйлы къолай. Эгер де, 
сиз бир тюрлю себеплеге гёре, агьлю 
черигизни къанатларсыз къой гъан 
бусагъыз, гьалны тюзлемек учун  
янгыз бир ёл къала – къатыныгъыз-
гъа машин сатып алмакъ.

Дагъыстанлы къатын

Залина  
Сулейманова

Эл арада Залина Сулейманова инг 
алдын белгили  йырланы автору гьи-
сапда танывлу. Ону тынглавчулагъа 
таъсир этген йырлары Дагъыстанны 
ва Россияны лап уллу сагьналарын-
дан чалына эди. Тюзю, шо заманлар-
да ол оьзюню атасыны фамилиясын 
юрютген.  

Ол Магьачкъалада тувгъан, 5 но-
мерли лицейни битдирип ДГУ-ну 
маданият факультетини актёрлукъ 
усталыкъны бёлюгюне тюшген. Уни-
верситетни янгыз бешлеге тамамла-
гъан сонг, загьмат ёлун Даггосфи-
лармонияда башлагъан.  Радиода  ва 
«Прибой»  телеканалда  берилишле-
ни юрютювчюсю болуп да ишлеген. 
Шонда ол йырланы автору гьисапда 
арагъа чыгъа. Ону йырларын Кри-
стина, Тельман, Ренат Каримов, Ада-
лят Шукюров, Марина Алиева, Абдул 
Муратов, Нурианна Калаева, гьатта, 
Филипп  Киркоров йырлайлар.

– Мени учун яшавда йыр– лап аслу 
зат болгъан ва болуп да тура! Мен 
яш чагъымдан тутуп язаман. Мекен-
ли халкъ, сагьна учун гьазирлемеге 
15 йыллыкъ чагъымдан башладым. 
Яшавда не ишни  юрютсем де, бир 
де йыр язывумну къоймагъанман. 

Гьатта бир вакъти шоланы оьзюм де 
йырлай эдим.

Тек оьсгенде, сагьнадан тайдым ва 
агьлю яшавну тангладым, амма ма-
даният, яратывчулугъум даим мени 
булан.

– Шо  бир де тамаша тюгюл. Мен 
оьзюнде даим музыка чалынагъан 
агьлюде оьсгенмен. Анам, гюнагьла-
рындан Аллагь гечсин,  Дагъыстанны 
ат къазангъан артисткасы, белгили 
къумукъ йырав ва аргъан согъувчу 
Асият Жамалутдинова эди.  Музыка 
булан иштагьлангъаным, билим-
лерим магъа гележекде яшавумда 
да, касбумда да шайлы кёмек болуп 
токътады.

– Хумторкъали районну маданият 
управлениесине башчылыкъ этеген 
вакътини ичинде  не йимик масъала-
ланы чечмеге тюшдю?

– Озокъда, четимликлер нечакъы 
сюемисенг де бар! Четимлик деген-
де, гьар тармакъда янгыз оьзюне хас 
къыйынлыкълар къаршылаша. Биз-
де, оьзге къурумларда йимик, сынав-
лу касбучулар ишлей, мени аркъа 
таяма адамларым ёкъ тюгюл, гьар 
тюрлю тувулангъан гьалны арагъа 
салып ойлашабыз. Бугюнгю четим 

Гьар гюнлюк байраммы 
яда къыйын ишми?

Маданият къуллукъчу болмагъа тынчмы? Шо гьар гюнлюк байраммы 
яда къыйын ишми? Маданиятны оьсювю, мердешлени ва шо тармакъ-
дагъы гележекге умутлары  ва оьзюню яратывчулукъ ёлуну гьакъында 
Хумторкъали районну маданият управлениесини начальниги, белгили 
йырланы автору Залина Сулеймановна Магьамматова хабарлай. 

масъалаланы бириси–юрт ерлерде 
жагьиллер етишмей. Ондан къайры, 
маданият-ял алыв идараланы харж 
булан таъмин этив бек акъсакълай. 
Клублар ерлешген биналар 50 йыл-
лар алъякъда къурулгъан, шо саялы 
кётюр даражасына етишген. Бир-бир 
клубларда тавушну гючлендиреген 
алатлар  эсгиленген, китапханаларда 
китаплар етишмей…Къайсын-бири-
син айтарсан.

Тек артдагъы йылларда Дагъыс-
танны маданият министерлигини 
ва  ону башчысы  Зарема Бутаева-
ны якълаву булан  милли маданият 
проектлени яшавгъа чыгъарабыз. 
Клуб идараланы материал-техника 
кюрчюсю хыйлы къолайлашгъанны 
айрыча эсгермеге сюемен. Тавушну 
гючлендиреген алатлар. Алда йимик 
музыка алатларыбыз: синтезаторлар, 
аккордионлар, пандурлар, накъы-
ралар, къомузлар, микрофонлар ёкъ 
деп айтмагъа болмайбыз.

«Маданият» деген милли проект-
ге гёре, 2024-нчю йылда Хумтор-
къали районда  Учгентде ва Шам-
халянгыюртда  маданият уьйлени 
янгыртгъанбыз.

Тек маданият къуллукъчулар – 
ругь дан тюшмейген халкъ.  Сипте-
чилик – бизин касбуну аслу ёлдашы.

Районну маданият идараларын-
да йылны башындан тутуп Ватанны 
якълавчусуну йылына багъышлан-
гъан чаралар оьтгериле.

Флешмоблар, сурат ва китап выс-
тавкалар, адабият- музыка ахшам-
лар, «дёгерек столлар»; маданият 
тармакъны къуллукъчулары гьар 
тюрлю  байрамлагъа багъышлан-
гъан  республика чараларда ор-
такъчылыкъ эте. Бизин аслу му-
радыбыз– ерли халкъны маданият 
тармакъдагъы билимлерин артдыр-
макъ, яратывчулукъгъа, инчеса-
ниятгъа ва халкъ усталыкълагъа 
 къуршамакъ. 

Районну ватандашларыны ял алы-
вуна тийишли шартлар яратабыз  ва 
маданиятгъа  гиреген бары да къул-
лукълары булан таъмин этмек учун 
къасткъылабыз. Озокъда, ишибизде 
кёп миллетли районда яшайгъаны-
бызны да гьисапгъа алабыз. Бары да 
гьаракатыбыз миллетлени, наслуланы 
арасындагъы байлавлукъну, дослукъ-
ну беклешдиривге бакъдырылгъан.

Халкъны янындан тувулунагъан 
яратывчулукъ сиптечиликлени де 
даим якълайбыз. Шо  инсанны ругь 
оьсювюн таъмин эте.

Райцентрда уллу этноцентр иш 
гёре. Шонда бырынгъы савут-саба, 
ожакъда къолланагъан гьар тюрлю 
алатлар, милли гийимлер ва ерли 
темир уста Р. Агьматовну ишлери ер-
лешдирилген.

Россияны халкъларыны мердешли 
маданиятыны центры  «Бизин  халкъ» 
деген фольклор конкурс онгаргъан. 
Ондан къайры, мунда милли мада-
ниятыны байрамлары, патриот йы-
рланы, шиъруланы конкурслары  ва 
шолай кёп оьзге къужурлу чаралар 
оьтгериле.

Район маданият управление-
ни къуллукъчулары «Маданият» ва 
«Яратывчу адамлар» деген милли 
проектлер булан билимлерин камил-
лешдирген, муниципалитетни жа-
гьиллери «Пушкинская карта» деген 
программада къуршалгъан.

Украинадагъы хас асгер гьара-
катда ортакъчылыкъ этегенлеге ба-
гъышлангъан чаралар ара бёлмей 
оьтгеребиз. Шолар барысы да бу йыл-
гъы Ватанны якълавчусуну ва Уллу 
Ватан давну 80 йыллыгъыны тюбюн-
де яшавгъа чыгъарылажакъ.

– Сизин йимик маданият тар-
макъгъа берилип ишлейгенлеге не 
ёрар эдигиз?

– Бары да касбу ёлдашларыма, тар-
макъны ветеранларына савлукъ, 
агьлю насип, янгы яратывчу уьстюн-
люклени ёрайман ва, озокъда, бизин 
районну маданияты алдагъы наслу-
ланы инг яхшы мердешлерин сакъ-
лап, алгъа юрюгенни сюемен.

Виолетта Ратенкова

Къагьрулу йылланы 
жанлы эсделиклери
Уьч мююшлю саргъалгъан кагъызлар. Дос-къардашына, ювукълагъа, 
авул-хоншугъа фронтдан гелген гьасиретли къайнар саламлар. 
Давну къагьрулу йылларыны жанлы эсделиклери. Оланы бирев 
де рагьат охума болмас. «Днепрни игити» Рашитхан Давутов  
(Эндирей), старший лейтенант Абзагьир  Батыров (Магьачкъала), 
лейтенант Салигь Омаров (Ишарты), взводну командири Мамат 
Гьажимуратов (Гьажимажагьатюрт), сержант  Камил Абакаров 
(Буйнакск), сержант Ирбайхан Давутов, сержант Жамал 
Аскеров (Капиркъумукъ),  рядовой Жамал Абашов (къазах) – дав 
майданларда душман булан игит кюйде ябушгъан, къанын-жанын 
аямагъан къоччакълар! Олардан Уьстюнлюкню байрамын янгыз 
А.Батыровгъа ва М.Гьажимуратовгъа  гёрме насип болгъан.

Абзагьир Батыров агьлюсю  
Гьалиматгъа язгъан кагъызлар

«Азиз жаным, Гьали!
Вагьшиленген къан ичивчю душман 

булангъы къатты ябушув гюн сайын 
гючлене. Душман фронтгъа янгы ва 
янгы гючлерин ташлай. Дон ягъадагъы 
гьар сюем топуракъ фрицлеге кёп ба-
гьа токътай. Душман гьар абатын оьз 
солдатларыны  сюеклерини уьстюнден 
ала. Тюзюн айтмагъа герек – ябушув 
бек гючлю. Эки де якъдан атышыв ай-
ланадагъы топуракъны  лап герти жа-
гьаннемге айландыра. Зияв мени юву-
гъумда душман булан ябуша. Тек насип 
ёкъ буса ярай, бир-бирибизни гёрме 
болмайбыз.

Гележек бизге не ёрайгъанны билме 
къыйын, тек мурат– барыбыз да къы-
рылып битсек де, душманны Дондан 
оьтюп, Къубангъа  гирмеге къоймай 
токътатмакъ.

Гюлле биревню де къызгъанмай, гьеч 
языкъсынмай. Давда тюрлю-тюрлю 
агьвалатлар кёп бола. Сен менден ка-
гъыз алмасанг да, умут уьзме. Язмагъа 
чола тюшмейген гезиклер кёп бола. Сен 
болгъан чакъы кёп яза тур. 

Бек алгъасап язаман. Душман гьу-
жумун башлама тура. Сени кагъызла-
рынг мени бек шатландыра. Яшланы ва 
сени савлугъунгну билмек юрекге пара-
хатлыкъ бере. Бары да ювукъларыма 
гьасирет салам. Тез яз. Гьалиге пара-
хат тур, мен савман. Сени ва яшланы 
гьасиретлик булан оьбемен. Абзагьир».

26.07. 1942-нчи йыл

* * *

«Азиз Гьали! Сенден нече де аз кагъ-
ыз аламан. Къышгъа гьазирлик гёрюв 
булангъы ишинг нечикдир? Ун, агъ-
ач бармы? Яшланы уьстюне, аягъы на 
гийимлери нечикдир? Болгъан чакъы 

яшлагъа тарыкъ затны етишдирме 
къара. Акъчадан тарчыкъ бусанг, мени 
опуракъларымны сат, уьй алагъожа-
ны сат. Тек яшланы языкъ этме. Сав 
къалсакъ, бары да зат табулар. Магъа 
герек зат – сизин булан сав-саламат 
ёлукъмакъ.

Бу бизин эркин элибизни генг то-
пуракъларындан таптап айланагъан 
душманны оьз топурагъыбыздан гери 
къувалагъандан сонг, гьар-бир затны 
эби табулажакъ.

Юртдагъы танышлар  ва ювукълар 
булангъы байлавлукъну уьзме. Ювукъ-
да бусам, сизге кёмек этип болажакъ 
эдим. Тек не пайда, узатгъан булан 
къол етишмей. Абзагьир».

23.08.1942-нчи йыл

Капиркъумукълуланы  Къызыл 
Армияны атышывчу полкуна  

язгъан кагъызы

«Бизин юртлубуз Жамал Аскеров  
къуллукъ этеген полкну  аявлу асгерчи-
лери ва командирлери! Сизге ону ана-
сындан, агьлюсюнден, юртну бары да 
колхозчуларындан къайнар салам. Биз 
оьзюбюзню уланыбыз фашист мурдар-
ланы аямай дагъытагъаны булан оьк-
тем болабыз – шо къоччакъ Къызыл 
Армияны гьар асгерчисини сыйлы бор-
чудур. 

Данггъа айтылгъан батырларыбыз, 
биз Капиркъумукъ юртну колхозни-
клери  авлакъларыбызда яхшы ишле-
меге ва Армиябызны ашамлыкъ маллар 
булан таъмин этмеге сёз беребиз. Эгер 
де, бизге сабанны тюбекге алышдырма 
тюшсе, биз де анадаш топуракъ учун, 
сизден уьлгю алып къаныбызны-жа-
ныбызны аямажакъбыз!

Юрт жамаатны атындан фельд-
шер Р. Магьамматова ва школаны за-
ведующийи А.Батырханова».

08.04. 1942-нчи йыл   

Рашитхан Давутовну къызардашы 
Умукюрсюн Мантаевагъа язгъан 

кагъызы

«Аявлу къызардашым Умочка!
Сагъа азиз эркъардашынг Рашит-

хандан къайнар салам. Сени эки де ка-
гъызынгны ябушувланы лап къыз гъын  
вакътисинде алдым. Бек сююндюм. 
Арты булан жавап берме бажарылма-
ды. Сени де шогъар хатиринг къалмай-
дыр деп ойлашаман. Бугюн аз-маз буса 
да бош заманым бар. Барыгъызгъа да 
жаваплар къайтараман.

Умочка! Гьалиги яшавубуз яман тю-
гюл. Халкъ бизге душманны дагъыт-
макъ учун савутну да, опуракъны да, 
ашны да, фронтгъа тарыкъ бары да 
затны бере. Биз де халкъны инамлы-
гъына амин болмакъ учун гючюбюз-
ню, жаныбызны къызгъанмажакъбыз. 
Муна алдагъы гюнлердеги ябушувда биз 
хыйлы душманланы къырдыкъ. Фаши-
стлер оьзлени къанына бояла ва бояла-

жакъ. Тек душман гьали де дагъытыл-
магъанын яхшы англайбыз.

Умочка! Мен сагъа енгил кюйде яра-
лангъанымны гьакъында язгъан эдим. 
Гьали ярам сав болгъан».

09.01. 1943-нчю йыл

Майор Рашитхан Давутовну иниси  
Ирбайхан агьлюсюне язгъан 

кагъызы

«Гюнюнг яхшы болсун, азизим Сайи-
да! Шу гезикли тогъузунчу кагъызымны 
алгъасавлукъда язаман. Сагъа шолар 
барысы да етишдими? Нечикдир Ажам, 
аврумаймы? Неге Патюкню школагъа 
йибермегенсен?  Сайида мени ямучум-
ну сатмагъан бусанг, почтадан таба 
йибер, адресимни билесен. Суратымны 
чыгъаргъанман, бакъдыражакъман.

Къайнар салам менден Ажамгъа, Ра-
биятгъа, гелинге, Бурлиятгъа, Умукюр-
сюнге, Зубайдатгъа, аявлу яшларым 
Эличкагъа ва Дугласгъа, айрокъда 

агъам ны яшларына. Агъам Рашитхан-
дан не хабар, гьеч  билегенигиз бармы? 
Мен эсен-аманман, сизге де шону ёрай-
ман. Дагъы къошагъаным ёкъ. Сизден 
кагъыз къаравуллайман. Къучакълай-
ман, оьбемен. Ирбайхан» .

06.01.1942-нчи йыл

Камил Абакаровну къызы 
Вазипатгъа язгъан кагъызы 

«Вазипатдан башлап, Хутуйгъа 
ерли барыгъызгъа да салам. Мени гьа-
лым яман тюгюл. Гьар гюн фашист-
лени къырмакъ булан йыбанабыз. Ва-
зипат, нечикдир охувунг?  Унутгъан 
бусанг, биз бир-бирибиз булан социа-
лист ярышгъа чыкъгъанбыз. Сени нече 
бешинг бар? Ону гьакъында магъа яз. 
Мен сагъа нече фашистни дагъытгъа-
нымны язарман. Биринчи майда гьа-
силлерин чыгъарайыкъ. Ким утар экен? 
Учительницанга менден салам айт».

27.04. 1943-нчю йыл

Камил Абакаровну агьлюсю 
Маржангъа Жамал Абашовдан 

гелген кагъыз

«Гьюрметли Маржан!
Сизге язмагъа магъа нече де къыйын. 

Тек шо – мени борчум. 31-нчи август-
да  сагьат 10-да сизин эригиз  Камил 
авур кюйде яралангъан эди. Шонда ол: 
«Магъа бир зат болуп къалса, уьйдеги-
лериме билдирерсен», – деп буюр гъан 
эди. Бугюн сизин эригиз, мени аяв-
лу къурдашым Камил яшавдан гетди. 
Камил булан биз эки йыл агъа-инидей 
юрюдюк. Давдан сонг яхшы къонакълар 
боларбыз деп умут эте эдик. Мен оьзюм 
къазахман. Нечакъы къыйын буса да, 
сиз магъа кагъыз язгъаныгъызны сюер 
эдим. Къайнар салам булан Жамал Аба-
шов».

09.09. 1943-нчю йыл

Салигь Омаровну атасы Батырбийге  
ва анасы Пахугъа язгъан кагъызы 

«Салам кагъыз!
Ассаламу алейкум Атагъа, Абамгъа, 

Мугьамматгъа, Гелинге, Аминатгъа  ва 
бизин бары да къардашлагъа. Саламдан 
сонг, бизин мурат – сиз сав-саламат 
болмакъ. Сиз де бизин сорасагъыз, биз 
кёп яхшыбыз. Шу кагъыз дан сонг мен-
ден сизге дагъы кагъыз гелмесе, умут 
уьзерсиз. Вёре къыйналмагъыз. Савбо-
лугъуз, битдиремен. Омаров».

22.11. 1944-нчю йыл

Атышывчу бёлюкню командири 
Салигь Омаровну шу ахырынчы ка-
гъызы болуп  токътай. Ар тындагъы 
гюн болгъан гьужумда ол жан берген.

Мамат Гьажимуратовну юрт 
школаны директоруна язгъан 

кагъызы 

«Ассаламу алейкум, гьюрметли ёл-
даш директор!

Фронтдан сизге мен Мамат Гьажи-
муратов язаман. Балики, сизин учун 
шу къаравулламагъан кагъыз болуп 
токътаса да ярай, буса да, тилевюме 
тергев бергенигизни сюер эдим ва сиз-
ден сабурсуз кюйде жавапны гёзлей-
мен. Мен биринчи гюнлеринден тутуп 
давдаман, анадаш ерлерден хабарлар 
нече де сийрек етише. Бажарыла буса, 
магъа почтадан таба ерли газетни ва 
ана тилде язылгъан бир-эки китапны 
йибермеге кюй ёкъму?  

Салам булан Мамат Гьажимура-
тов».

06.01. 1945-нчи йыл

Гьазирлеген Алав Алиев

Уллу уьстюнлюкню 80 йыллыгъына

Тамаша, бизин уллаталарыбыз 
ва улланаларыбыз Уллу Ватан дав-
дан оьтсе де, кёп къыйынлыкъланы 
гёрсе де, хыйлы азапланы  чексе де,   
шогъар да къарамай, оьр инсан хаси-
ятларын, рагьмулугъун тас этмеген 
эди.   Ондан къайры, олар оьсдюрген,  
тарбиялагъан наслу, яшлары  оьр би-
лимлер де алып, миллетини гёрмек-
ли чалышывчулары гьисапда ара-

гъа чыкъгъан: алимлер ва аристлер,  
язывчулар булан шаирлер, художни-
клер ва драматурглар …къайсын-би-
рисин айтарсан.   Шо мердеш сонггъу 
йылларда да узатылар деп умут этиле  
эди, тек Совет Союз къалмагъанда 
(шону тозгъанлагъа минг налат бол-
сун)  билим берив, илму тармакъ-
ларда бир тамаша алышынывлар 
оьтгерилме башланды.  Биз оьзюбюз 

«Артын таптай, иерчени оьсмесе…»
Артдагъы вакътилерде  бизин миллет уллу тас этивлеге тарып тура. 
Гьар тюрлю тармакъларда чалыша гелген оьзден адамларыбызгъа  аз бола 
барабыз –жамият яшавда, илмуда, маданиятда…Нечакъы сюймесек де,  
къайгъырсакъ да, уллуларыбыз гете, герти дюньялагъа гёче. Аллагь рагь-
мат этсин. Гьарисини гьакъында уллу асарлар язмагъа   тюше дир. Шону 
булан бирге -бир тюрлю  соравлар да тувулуна. Гьали  оланы ерин ту-
тардай, ёлун, ишин  узатардай адамларыбыз, касбучуларыбыз бармы, бо-
лажакъмы? Абдулгьакимлерибиз, Забитлерибиз, Салавларыбыз, Камил-
лерибиз, Гьасанларыбыз, Абсалютдинлерибиз…арагъа чы гъажакъмы?  
Къазакъ да айтгъанлай: «Артын таптай, иерченлер оьсгенми…» Гьатта 
бизин милли газетлеге, журналлагъа байлавлу айтсам, бизден сонг ана 
тилин билеген, шо тилде язып-бузуп болагъан иерченлер табылармы? 
Тюзюн айтгъанда, мени шогъар гьазир жавабым ёкъ. Тек шогъар байлавлу 
бир-эки ойларымны сизге де етишдирме сюемен. 

топлагъан тизив сынавланы унутуп, 
гюнбатыш пачалыкълагъа ошамагъа  
къарадыкъ. Тюзюн айтгъанда, бу-
гюнгю гьасиллери бир де къуванчлы 
гьислени тувдурмай.

Бир гезик къумукълар мажлисге 
жыйылгъан ерде бизин белгили али-
мибиз Загьит Абдуллагьатов тама-
ша маълуматланы аян этген эди. Ол 
аспирантураларда охуйгъан, алим 
болма талпынагъан жагьиллени 
миллетин ахтарып къарагъан. Аспи-
рантланы арасында санавгъа лап да 
аз халкъланы вакилерини арасында 
къумукълар да болгъан, бизин учун 
бек агьамиятлы тарих ва адабият ил-
муларда чы ёкъ   десе де ярай.

Гьалиги бизден сонггъу наслу –Ин-
тернетни наслусу. Смартфон– олар 
учун бир-бири булан таныш болувну, 
иш табывну, ял алывну, гьар гюнлюк 
яшавун оьтгеривню, оьзюнден бир 
гюнге де айырылып болмас майдан-
часы, къуралы.  Оланы уллаталары 
ва улланалары  дюньяны гьакъында-
гъы англавларын китаплардан таба 
ала эди буса, бугюнгю  яш наслугъа 
ютуб  да таманлыкъ эте. Къалын ки-
тапланы охуп авара болмагъа негер 
тарыкъ дыр?!

Пачалыкъ яш наслуну арасын-
да ватанын сююв, патриот гьислени 

тарбияламакъ, тувдурмакъ учун дю-
ньяны акъчаларын да харжлап, юз 
тюрлю чаралар оьтгере. Барысын да 
эсгере турсам, газетни бир бетине 
сыймас эди. Йылдан -йыл такрарла-
на гелеген,  бир къалипде чалына-
гъан  сёзлер, бийивлер, йырлар,йы-
бавлар …Бир сама шо къычырыкълы  
чаралар яш наслугъа таъсир этеми 
деп ахтаргъанлар бармы? Англашы-
ла, гьакимиятны онда гьайы ёкъ. Би-
ревлер къазана, биревлер талаша…

Бугюнге  тувулунгъан гьалла-
ны алышдырма тынч тюгюл экенин 
яхшы англайман. Бютюн дюньяны 
елеген  Интернетни девюрюнде  кёп 
зат яшланы ата-анасындан гьасил 
бола. 

Гелигиз, агьлюлерибизде сама  
нас луланы арасындагъы гелишлик-
ни тапма, болдурма къарайыкъ, ав-
летлерибизде, торунларыбызда ил-
му-билимге талпыныв гьислени, 
гьаваслыкъны  тувдурма  къаст эте-
йик ва машгъур шаирибизни сёзле-
рин унутмайыкъ: «Къазакъ эрни 
герти оьлгенин шондан бил. Артын 
таптап, ирчени оьсмесе…». 

Алав Алиев 

Пикрулар, ойлар

Милли тамурлагъа 
къайта туруп…

2019-нчу йылда магьачкъалалы дизайнер Каринэ Рамазанова лезги су-
махны накъышларын къоллап капот тикген. Шондан сонг гьаракат 
узатылгъан.  Капоту булан Каринэ хыйлы конкурсларда  ортакъчылыкъ 
этген, гьатта, 2024-нчю йылда Москвада ВДНХ- да гёрсетген.  
Янгыз капот булан тамамланып къалмай. Дизайнер «Лезги сумах» деген 
проектин яшавгъа чыгъарма уруна. Аслу мурады – гьалиги гийимлерде 
бырынгъы халилени накъышларын къолламакъ. Каринэ «Дагъыстанлы 
къатын» журналгъа берген баянлыгъында оьзюню аслу ойларын, тал-
пынывларын  англатма къарады ва Тав Алтайда табылгъан хали ону 
негер ругьландыргъанын хабарлады.

Капот тюгюл–йыр

– Биринчилей капотларым «Кавказ 
стиль» деген конкурсда гёрсетилди. 
Мени «Ананы сандыгъындан» деген 
яшлар учун тикген опуракъларым 
бар эди, – деп хабарлай Каринэ Ра-
мазанова, – Озокъда, ательеде биз не 
опуракъны да гьазирлей эдик. Тек 
мен даим милли мердешлерибизден 
янгылыкъланы излей эдим. Бир ге-
зик бизге Дагъыстан пачалыкъ хор-
дан заказ гелди. Мен олар учун бизин  
гийимлеге парх береген опуракъла-
ны тигип бердим. Шо 2008-нчи йыл 
эди,  къаравчулагъа таъсир этди деп 
инамлы кюйде айтмагъа боламан. 
Накъышлагъа гёре артисткалар Да-
гъыстандан экенин шоссагьат англа-
ма бола эди.  Нече де гёзел гёрюне эди, 
капот тюгюл–йыр. 

– Буса да сизин аслу проектигиз – 
«Лезги сумах».

– Дюр. Шо бизин агьлюбюз булан 
байлавлу. Мени къайнанам Магьа-
рамгент райондан. Ол бизин бирин-
чи къызыбыз Фатима тувгъанда ха-
ли-сумах согъуп савгъат этип берди. 
Мен шону эпсиз ушата эдим, накъыш-
ларын не къайдалы  буса да бир баш-
гъа затда къоллама гьасирет эдим. 
Шолай янгы капотум тувду. 2019-нчу 
йылда шону булан Санкт-Петербург-
дагъы моданы фестивалы оьтгериле-
ген уллу залны сагьнасына чыкъдым.

– Мен билеген кюйде,  капот жю-
риге де, къаравчулагъа да бек таъсир 
этген.

– О заманларда милли кюйлер, 
 къайдалар  дизайнда сийрек къолла-
на эди. Капот, гертиден де тергевню 
тарта эди.  Шо ёлну узатмагъа герек 
экенни англадым ва Москвадагъы 
моданы жумалыгъына толу кюйде 
гьазирленмеге урундум. Тек коро-
навирус булан байлавлу пандемия 
башланды  ва бары да планларым-
ны алышдырды, алданокъ гёз ал-

гъа тутулгъан чаралар токътатыл-
ды.  Адамлар мен янгы капотланы  
онгарагъанымны биле эди, шо саялы 
тергев эте эди. Тек оьзюню алданокъ 
токъташдырыла гелген мердешине 
гёре, янгы ишингни бир башлап сен 
сагьнадан таба гёрсетме герексен.  
Шо саялы: «Каринэ, не тикгенсен 
гёрсет?» –дегенлеге: «Бираз чыда-
гъыз», – деп жавап бере эдим. Тек 
заман гете, пандемияны енгме бажа-
рылмай тура эди, шо саялы аста- аста 
танышларыма, оланы да  танышла-
рына  биринден-бирине яйыла турду. 
Сонг магъа Москвадан:  «Салам! Мен 
сизин явлугъугъузну сатып алма сю-
емен», –деп кагъыз гелди. 2021-нчи 
йылда Ростовдагъы «Милли кюрчю-
леге  къайтыв» деген моданы жума-
лыгъында «Лап да яхшы дизайнер» 
деген атгъа ес болдум.

– Сиз милли кюйлер булан иштагь-
ланасыз, шону англадыкъ. Шо сиз 
этеген ишни башгъа бир яшыртгъын 
сыры бармы яда ёкъмы?

– Опуракъдан, явлукълардан таба 
мен бизин хали согъувгъа тергевню 
артдырма сюемен. Шо биздеги инче-

саниятны тармагъын унутмасынлар. 
Мисал учун, къызъяш явлукъну са-
тып алгъанда, шондагъы накъышла-
гъа къарап: «Токъта гьали, мен шону 
алда бир ерде гёрген эдим?» –деп оьз- 
оьзюне сорав берер ва улланасыны 
уьюнде, аякъ тюбюнде гёргени эси-
не тюшер. Балики,   не накъышдыр, 
не халидир, дагъы да нечик халилер 
бола деп ахтарма урунар. Мен ёрай-
гъан кюйде болса чы, оьтесиз  сюю-
нежек эдим.

–Сизин коллекциягъызда янгыз 
 къатынгиши опуракъмы яда эргиши-
лер де  къужурлу накъышлагъа умут 
этмеге боламы… мисал учун, айтай-
ыкъ бёрклеринде? 

– Бёрклеге гьалиге етишмеген-
мен, тек курткалагъа, свитерлеге 
на къышлар этемен. Гьатта Айпадны 
чехолуна халини суратын этген эдим. 

Оьзюмню проектимни гьар тюрлю 
къайдаларда узатма сюемен. Хали 
согъувгъа тергевню бакъдырмакъ 
учун, адамны башындан ая гъына 
ерли эсги гийимге безендирмеге  
борч тюгюл(иржая).  

Тав Алтайдан салам

– Сиз оьзюгюзню яратывчулу-
гъузда оьзге миллетлени ва халкъла-
ны  халилерини накъышларын къол-
лаймысыз? Яда янгыз анадаш лезги 
халилеге тергев беремисиз?

– Оьзлени дагъы бирисине де оша-
магъан накъышлары гьар миллетни-
ки бар, шо байлыкъны нечик къол-
ламай къоярсан?! Хор учунгъу капот 
эсигиздеми? Шону учунгъу накъыш-
лар авар чибтапдан алынгъан.  Ма-
сала, бир-бир явлукъларда балхар 

керамиканы накъышларындан пай-
даланаман. Дагъы да мени коллек-
циямда  «Пазарыкъ хали» деген аты 
булангъы явлукъ бар.

– Шо да къайдан гелген затдыр?
– Шо халини 1949-нчу йылда  Ал-

тайда Пазарыкъ тёбеде тапгъан бол-
гъан. Шо лап бырынгъы халилени 
бириси – бизин асрудан  4 минг алда 
согъулгъан. Хали бизин заманлагъа 
ерли бузну ичинде «сав къалгъан» ва 
гьали Эрмитажда сакълана. Мен шо 
халини накъышларын бир явлугъу-
ма этдим. Ону бек къужурлу тюслери 
бар. Жийрен ва къарачачлы къатын-
лагъа бир йимик къыйыша. Дагъы 
да ону булан  бир къужурлу хабар 
байлавлу. Интернетдеги видео ро-
ликлени бирисинде  музейни къул-
лукъчусу тыш пачалыкъдан гелген-
леге халини алдында токътап, шону 
 къайда ва нечик табылгъанын  айта… 
башында буса мени «Пазарыкъ явлу-
гъум». Тек Эрмитаж булан байлавлу 
хабар шону булан да битип къалмай. 
Олар музейинде «Кавказ эфирлер» 
деген янгы проектни ачгъан. Музей-
ни къуллукъчулары Кавказны бир 
нече регионларында болгъан, ерли 
художниклер ва дизайнерлер булан 
ёлукъгъан. Дагъыстангъа гелген-
де мени де гёрме сюйген. Олар тувра 
мени устаханамдан  эфирге чыкъды 
ва тынглавчуларына мени ва ишим-
ни гьакъында хабарлады.

Таза инчесаният

– Дагъыстанда милли накъыш-
ланы модагъа сиз гийиргенсиз  деп 
токъташдырма яраймы?

– Разилешсем, хыйлы ачувлу сесле-
нивлени алар эдим (кюлей)! Озокъда, 
опуракъда милли накъышланы би-
ринчилерден болуп къоллама башла-
гъанман. Халидеги накъышланы 
капотлагъа, явлукълагъа гёчюрме 
урунгъанда, чакъ-чакъда танышла-

рымдан: «Сен не этесен? Ким шоланы 
гийип юрюжек?» –деп эшите эдим. 
Тек мен тюз ёлну танглагъаныма 
инана эдим.

– Сизге накъышларда бир тюрлю 
алышынывлар, къошумлар этмеге 
тюшеми? Бир масъала – хали, баш-
гъа зат – опуракъ яда телефон учун 
чехол. 

– Озокъда, бир тюрлю алышыныв-
лар этмеге тюше. Явлукъну тизили-
ши бир, опуракъныки  башгъа. Бир 
зат къошула, оьзгеси тайдырыла, 
тек аслусу къала ва таныла, шо –лап 
агьамиятлы ери.

– Дагъы да билмеге бек сюе эдим: 
сизин къызыгъыз Фатима о да ди-
зайнерни касбусун сама танглама-
гъанмы?

– Тангламагъан. Ол– психолог.  
Бириси къызым, гертиден де, мени 
ёлумну узата. Ол «Сумах» деген оьзю-
ню предприятиесин ачгъан.  Ону 
 къуллукълары булан оьзге дизайнер-
лер де пайдалана.

–Лакъырыбызны тамамлай ту-
руп, адатлы сорав: гележекге не йи-
мик планларыгъыз бар?

–Бары да дагъыстан халкъланы 
милли халилерини накъышларын 
къоллама хыялым бар. Тас бола бара-
гъан халилеге айрыча тергев бермеге 
сюемен. Дагъы да мен ярыкъланды-
рывчу чалышывну башлама гёз ал-
гъа тутгъанман – адамлагъа  хали 
согъувну гьакъында болгъан чакъы 
кёп маълумат бермек. Биревлер шону 
хата болуп усталыкъгъа гьисаплай-
лар, тек шо–таза инчесаният. Дагъы-
стан халилени сиз дюньяны бары да 
музейлеринде гёрме боласыз. Гьали 
мурадымны не къайдалы яшавгъа 
чыгъармакъны ойлашаман. 

Руслан Бакидов

Айида Буйнакскиде мадарлы 
агьлюде тувгъан. Ата-анасы биргине- 
бир къызы учун не этсе де къайыр-
май эди.  Къызъяшда гиччиден берли 
гьар тюрлю пагьмулар эс этиле эди, ол 
белгили  художник болма ва хас учи-
лищеге тюшмеге умут эте эди.  Сёз 
ёругъанда айтгъанда, ол янгыз шону 
булан иштагьланып къалмай эди.

– Шо вакътилерде мени башгъа 
затлар тергевюмню тарта башла-
ды,– деди Айида.–  Мени ахырда уллу 
балагь гъа къопдуртгъан шолар эди. 
Гьар торайып гелеген гёзел йимик,  
арив гийинме сюе эдим. Анам не ти-
лесем де, бермеге рази эди.  Класда 
тенглилеримни арасында мени йи-
мик гийинеген дагъы бирев де бол-
магъандыр.  Анам Тюркиядан, о 
якълагъа гьали де ёллар бегитилген 
вакътилерде де, хыйлы гьапур-чу-
пурну ташый эди.  Тек магъа шо 
азлыкъ эте эди.  90-нчы йылланы 

ахырлары,  гечеги гезевлер, клублар 
модда.  Магъа янгы 16 йыл битген. 
Атам-анамны тергевюнден чыкъма-
гъа сюе эдим,– деп ачыкъдан хабар-
лай бизин лакъырдашыбыз.

Эркин яшав учун хыйлы акъчалар 
тарыкъ эди. Не яман затны да ой-
лаша эдик.  Бир нече яш жыйылып, 
киоскланы тонай эдик яда башгъа 
жинаятчылыкъланы оьтгере эдик. 
Шоланы кёбюсю ахтарылмай къала 
эди. Башлап  урлангъан акъчаны шо-
коладгъа, ичкиге харжлай эдик. Сонг 
шо да бизин рази этмейген болду. Ма-
гьачкъаладагъы гечеги клубларда би-
зин наркотиклер булан таныш этди-
лер. Мен героинден башлагъан эдим.

Биринчилей наркотикни къол-
лагъанда ушатдым, шо магъа лап 
 тарыкъ зат деп ойлашдым.

– Агъугъа уьйренив нечик башланды?
–  Башлап къурдаш къызым таклиф 

этди.  Биринчи уколну да магъа ол 

Торуна тюшме тынч, 
чыкъма къыйын

этди.  Уллу леззетде эдим. Яшав ма-
гъа башгъа, къужурлу ренклери бу-
лан гёрюнме башлады. Шо гьисле-
ни бирдагъы керен сезме сюе эдим, 
шолай уьйренип къалдым. Мен сонг 
шону натижалары не боларны гьа-
къында ойлашмай эдим. Башлапгъы 
вакътилерде мен оьзюмню низамда 
сакълап боларман деп ойлаша эдим. 
Къачан сюйсем, ташлажакъман. Мен 
оьзгелер йимик тюгюлмен чи. Та-
рыкъ заманында токътарман. Буса 
да шашыкъ яшав оьзюню пайын ала 
эди. Клублагъа юрюй эдим, нарко-
тиклери бар адамлар булан таныш 
бола эдим. Акъчам битгенде,  атам 
-анама  къайдагъы ялгъанлар айтып,  
олардан ала эдим. Олар да шекленме 
башлагъанда акъча къайда сакъла-
нагъанын биле эдим ва аста-аста ур-
лама башладым. Сонг къайда не зат-
ны урлама бола буса,  урлама урундум.
Шолай мен ахырда туснакъгъа тюш-
дюм. Наркотиклерсиз мени гьалым 
бек бузукъ эди. Героинге  уьйренсенг,  
ону гюнде уьч керен къоллама герек: 
эртен, тюшде, ахшам. Шо заман сен 
оьзюнгню арив гьалда гьис этесен. 
Болмаса,  сувукъ тер басып уянасан. 
Къаркъаранг къартыллай. Дюньяны 
ахырат гюню геле турамы экен деп  
ойлашасан. Юху къача ва бир гиччи 
зат учун да ябушмагъа гьазирсен.

– Сиз къоймагъа, врачлардан кёмек 
излемеге къарамадыгъызмы?

– Бир керен мен, гертиден де шо ба-
лагьдан арчылма сюйдюм. О заман-
гъа мен наркотиклени къоллайгъа-
ным эки йыл бола эди. Мен арив улан 
булан таныш болдум, тек бир заты 
яман, о да шо балагьгъа тарыгъан 
эди, къуру хумар кююнде юрюй эди. 

– Сиз наркотиклени аслу гьалда 
къайда къоллай эдигиз?

– Аслу гьалда мени уьюмде. Бирче  
леззет ала эдик. Гече оьзюню уью-
не къайта эди. Тек наркотиклерсиз 
турма о да болмай эди. Гьар ахшам 
мен огъар гетегенде  ахшамгъы ва 
эртенги пайларын берип бакъды-
ра эдим. Гьасиликалам, бир гезик 
гьатдан озуп кёп къоллап,   оьлме 

аз  къалды. Больницада ону нечик де 
кюйге гелтирдилер. Тек атам энни-
ден сонг бизин аралыкълагъа ахыр 
салынды деди.  Мен оьзюм де бек 
 къоркъдум. Оьлюм магъа багъып бек 
ювукъ болуп токътагъан эди. Узун 
сёзню  къысгъасы, мен наркотикле-
ни ташлама токъташдым. Врачлагъа 
юрюмеге башладым.

– Кёмек этдими?
– Этмеди. Узакъгъа бармады. Анг-

лаймысыз, яшайсан, тек  сен не эт-
сенг де,  шо сени къувандырмай. 
Ярым йыл мен шеклене турдум. Гё-
зюме къайдагъы затлар гёрюне эди. 
Наркотиклени къолласанг, шо бары 
да тая, алышына. Мен адатлы яшав 
не зат экенни унутуп битген эдим. 
Гьатта клиникада ятгъанда,  гьар 
тюрлю гьиллалар булан героинни 
къоллама къарай  эдим. Бизге нарко-
тиклеге къаршы  таблеткаланы бере 
эди. Гьатта  аз зат дарманны ичсем,  
наркотиклерден  бир леззет де алмай 
эдим. Шо саялы  мен наркотиклени 
къоллавну токътатдым.

– Алдагъы кююгюзге нечик геле 
эдигиз?

– Заман гетип,  мен  жымчыкъла-
ны чарнавун эшитме башладым. Яда 
китапгъа къарайсан ва шону бюс- 
бютюнлей башгъачалай къабул эте-
сен. Наркотиклени къоллайгъанда, 
мен шо китапны бир маънасын да 
гёрмей эдим, бош ерге йимик къарай 
эдим ва ашны  татывун  къайта сезме 
башладым. 

–Эсги къурдашларыгъызгъа тарт-
май эдими?

– Тартмай эди. Мен оланы йыракъ-
дан да къарап билемен. Къусугъунг 
геле къарамагъа.  Мен шу даража-
гъа тюшген кююмню англама болмай 
эдим.

– Неге дагъы сиз янгыдан шоланы 
къоллама башлагъансыз?

– Барысы да мени наркоман-
гъа гьисаплай эди, ариден оьтмеге 
 къарай эди.  Мен башгъа дарманла-
ны къоллама башладым. Тек геро-
инни къоюп, метадонгъа гёчдюм. 
Шо алдагъы кюйлер амалгъа гелди. 

Муна гьали 10 йыл шосуз бир гюнде 
турма болмайман. Алда мен шону ке-
пим учун къоллай эдим буса, гьали 
оьлюп къалмайым деп къоллайман. 
Къаркъарадагъы авуртувну башгъа 
кюйде токътатма бажарылмай. Алда 
 къолларымдагъы ва аякъларымда-
гъы къантамурлагъа укол эте эдим 
буса, гьали бутарама этемен. Сав 
ерим къалмагъан. Мени къаркъа-
рамны тюп яны чирип тура. Яман 
йиисден тыныш алмагъа болмайсан. 
Авуртагъан кююн чю айт майман. 
Алда орамгъа чыгъып бола эдим. 
Гьали гюнлер булан уьйдемен. Сизин 
къаршылама да гьаран-гьаран чы-
къдым. Наркоконтрольну къуллукъ-
чулары сизге баянлыкъ бермеге бек 
тилеген эди.

– Неге рази болдугъуз?
– Къызлар охусун ва мени къысма-

тымны такрарламасын.
– Айида сиз гьали де жагьил адам-

сыз, сизге янгы 45 йыл битген. Озокъ-
да, сизин чагъыгъыз кёп уллу гёрюне. 
Сизин гьалыгъыз яхшы тюгюл экен-
ни гёрюнюп тура, гьатта,  сизге мен 
саялы уьюгюзден чыкъма тюшгени-
не уяламан.

– Гертиден де, гьалым яхшы тюгюл. 
Узакъ къалмай, яшавдан гетермен 

деп ойлашаман. Анам кёп заманлар-
дан берли пенсияда, тек ишлеме бор-
члу. Неге тюгюл, дарманлагъа акъча 
тарыкъ. Оьзюм сав бусам да, къар-
къарам чирий. Мен шулай яшавдан 
бек къавшалгъанман… Шунча къый-
налгъанча оьзюм -оьзюме жаза чы-
гъарма тюшмейми деп ойлашаман. 
Шоссагьат бары да аврувлар токъ-
тажакъ. Тек анам саялы болмайман. 
Неге тюгюл, ол мени булан бирче шо 
къыйынлыкълардан оьтген.

– Айида, сен къолайгъа къайтгъа-
нынгны ёрайман. Бизин охувчулагъа 
не айтар эдинг?

–Вёре, вёре наркотиклени къол-
лавдан сакъ болугъуз, шону тору-
на  тюшме тынч, къутулма ажайып  
къыйын. Наркотиклер – адамны 
яшавун пуч этеген агъу. Кёп зат бе-
рер эдим шо биринчилей къолла гъан 
гюнню къайтарма бола эдим буса. 
Наркотик илбис йимик оьзюне тар-
тып ала ва дагъы торундан чыкъма-
гъа къоймай. Магъа гьали 45 йыл, тек 
мен яшавумну буздум. Бары да яхшы 
затны наркотиклеге алышдырдым. 
Тек гьали бир затны да алышдырма 
бажарылмай!

Виолетта Ратенкова

1.Уллу Ватан давну йылларында Таргъу, 
Кахулай, Албёрюгент юртлар къайсы мычы-
гъыш юртлагъа сюргюн этилген?

2. Къайсы къумукъ юртдагъы пионер ла-
герде ял алагъан яшлар военкоматгъа ге-
лип, аталарын йимик оьзлени де фронтгъа 
бакъдырма талап этген?

3. Дав йыллар бир-бирини гьакъында бир 
зат да билмейген  агъа-ини Тажив ва Падив 
Акавовлар  Берлинде, Уьстюнлюкню гю-
нюнде ёлукъгъанлар.  Олар фронтгъа къай-
сы юртдан чакъырылгъан болгъан.

4. Уллу Ватан давну ортакъчысы гьели-
ли Байгиши Байгишиевден Дагъыстанны 
«Эсделик китабын» тизгенлер не саялы  
оьзлерден гечмекни тилеген?

5. Буйнакскиде Асгер макътавлукъну му-
зейи къачан ачылгъан?

6. Уллу Ватан давну ортакъчысы башлы-
гентли Жамалутдин Гьамзатов давдан сонг 
къайсы союз республикада уллу пачалыкъ 
къуллукъларда ишлеген?

7. 1942-нчи йылда Совет Союзну Игити 
Николай Жердев къайсы къумукъ юртну 
къабурларында  гёмюлген ?

8. Давну йылларында къайсы къумукъ 
юртда асгер аэродром болгъан?

Игитлеге тувмакъ бардыр – оьлмек ёкъ!
Викторина 

Уллу Ватан давгъа байлавлу викторинабызны узатабыз ва охувчуларыбызгъа 
гезикли соравларыбызны гьазирлегенбиз.
Башлап журналыбызны 2-нчи номеринде чыкъгъаныны  жавапларын ерлеш-
диребиз.

ЖАВАПЛАР

1.Манас юртдагъы  асгер госпи-
тальда.

2. Къакъашурада. Ону атасы хыйлы 
йыллар ерли колхозда ветеринар врач 
болуп ишлеген.

3.  Мариуполь.
3. 1944-нчю йылны май айында 

 къырымтатарлыланы Къазахстан-
гъа сюргюн этелер. Амет-Хан-Солтан  

къырымтатарлы анасын ва къызар-
дашыны къызын шо балагьдан къору-
макъ учун, атасыны гиччи ватанына, 
Дагъыстангъа  алып гелген. 

4. Къарланюрт.
5.Муаллим.
6.  Ильяс Арслангереев.
7. Халимбекавуллу Аскер Аскеровгъа. 

Огъар  оьзю охуп битдирген Ич ишлер 
министерликни Омскидеги академия-
сыны абзарында эсделик салынгъан.

СОРАВЛАР

Гьазирлеген  
Алав Алиев

Ажай  
Чеэрчиева

Эки йыл алъякъда ачылгъан къу-
румда 10-гъа ювукъ адам ишлей. 
Гиччирек коллективде Ажай Изра-
иловнагъа бек гьюрмет этелер. Ол 
не йимик четим масъала тувулунса 
да,  шоссагьат шону чечме гирише. 
Касбусундан иштагьланагъандан  
къайры,  алты йыл янгыз оьзтёрече 
оьсеген сююмлю къызын тарбиялай. 

Ажай – исбайы, бойлу-сойлу жа-
гьил къатын.  Ол агентликге ким гел-
се де, илиякълы къаршылай, гьакъ 
юрекден иржая, къонакъгъа бары да 
зат яхшы болажакъ деген инанывну 
сингдире. Ажай къысматны айланч  
ёлларында хыйлы  къыйынлыкълар  
гёрюп, гьали яшавдан оьктем кюйде 
башын да гётерип абат ала.

Дагъы да,  Ажай оьзюню гиччи 
ватанын эпсиз сюе. Ону тухум-тай-
пасыны тамурлары  Гуниб районну 
гёзел Ругужа юртундан башлана,  
мунда ол оьзюню гележек ишле-
ри учун гюч топлай, айланадагъы 
гьайран табиатдан ругь ала. Жагьил 
къатын анадаш ерлерине бакъгъан 
сюювюн оьсюп гелеген наслугъа да 
етишдирме къарай.

Ажай Чеэрчиева Магьачкъалада, 
уллу агьлюде тувгъан. Атасы – архи-
тектор, анасы сатыв-алыв тармакъда 
ишлей эди. Эки улан ва къыз оьсген 

агьлюде Ажай лап уллусу. Ол эсгере-
ген кюйде, анасына гиччилеге къара-
ма кёмек эте туруп, эрте оьсюп, уллу 
болуп къалгъан, жаваплылыкъ не 
зат экенни тез англагъан. Гьали ол 
четим яшав гьалгъа тарыгъанланы 
къутгъара. Сёз ёругъунда айтгъан-
да, артдагъы йыллар ол судларда бир 
ишни де утдурмагъан.

Оьзюню школа йылларын Къы-
зылюртда оьтгерген, бир вакъти 
агьлюсю онда гёчген. Охуйгъандан 
къайры, Ажай спортгъа ва яратывчу-
лукъгъа жанлы кюйде къуршала. Яш 
чагъында йылларына да къарамай,  
шайлы чыдамлыкъны, тавакаллыкъ-
ны, усталыкъны гёрсетип Дагъыстан-
ны каратэ ябушувдан чемпионатында 
алдынлы ерни къазана. Каратэден 
къайры, Базаргановну школасына 
спорт гимнастикагъа юрюй. Огъар 14 
йыл битгенде агьлюсю Магьачкъала-
гъа къайта. Халкъара аралыкъланы 
коллежин тамамлап, Правовой ака-
демиягъа тюше. Юристни дипломун 
алып, уьйлене ва эри булан Москвагъа 
гёче. Уьлкени тахшагьарында яшав 
нече де къыйын тие. Ажай уьч ерде 
ишлей: курсларда дарслар юрюте,  
юрист агентликде инспекторну къул-
лугъун кюте  ва юрист гьисапда уллу 
тюкенлени ва деллекханаланы ихти-

Ругьдан тюшмеге 
ярамай

Борчлардан къутултагъан агентликни башчысы, белгили юрист, ДР-ни 
коррупциягъа къаршы ябушагъан комитетини инспектору Ажай Чеэр-
чиева булангъы лакъырыбыз  Магьачкъаланы  ортасындагъы илиякъ-
лы офисде оьтгерилди. Ол янгыз ишини гьакъында хабарлап къоймады,  
оьзюне байлавлу къужурлу маълуматланы да аян этди.

ярларын якълай. Дагъы бир затгъа да 
заманы  къалмай, тек бир яхшы яны 
да бар эди, шону булан касбу сынав да 
топлана.

– Москвада мен уьйренмеген зат 
къалмады, гьатта,  опуракъны ди-
зайнери болуп да чалышдым. Мени 
коллекциям «Гранд Плазада» гёрсе-
тилди, тикген опуракъларым белги-
ли тюкенлерде сатыла эди. Озокъда, 
мен шону ушата эдим, тек мени ишим 
тюгюл экенни англай эдим. Мен 

юристмен ва оьзюмню касбума гёре 
ишлемеге герекмен,–деп хабарлай 
Ажай Чеэрчиева.

– Бизге сакъат къыз тувду, мен 
эримден айрылдым ва Дагъыстан-
гъа къайтдым. Гьали яшавумну 
къызыма багъышлайман. Ол мени 
алгъа талпындырагъан ва яшавну 
къыйынлыкъ ларындан оьтме кёмек 
этеген.

Ажай машинни тизив гьайдай. 
 Уьстевюне,  байкни де уста кюйде 

ерлеп бажаргъан. Гьар йыл Тлярата 
районда оьтгерилеген байкерлени 
умуми жыйынында ортакъчылыкъ 
эте. Шо да огъар аслу ишин узатма 
гюч бере, янгы уьстюнлюклеге ругь-
ландыра.

Ажай Израиловна башлап уьч йыл  
юрист агентликде ишлеп турду, сонг 
оьзюню ишин ачмагъа токъташды ва 
гьали ону Россияда уьч ва Дербентде 
бир агентлиги бар.Ол адамлар аз геле 
деп кант этмей. Аслу гьалда кёп яшлы 
аналар, озокъда, янгыз олар тюгюл, 
борч торгъа ким де тюшме бола.

Ажай Чеэрчиева эсгереген кюйде, 
республикада ватандашланы кётюр-
люгюне байлавлу закон булан пайда-
ланагъанланы санаву артып тербей. 
Неге тюгюл,  тарчыкълыкъгъа тары-
гъан адам оьзюню масъаласын чеч-
мек учун борчлагъа гире, заманын-
да къайтарып болмагъанда бизден 
кёмек излей.

– Сизден къайры, шо тармакъда 
чалышагъан дагъы да къурумлар бар-
мы? Бир-биригиз булан «тогъатар-
тывгъа» чыкъмаймысыз? 

– Бугюнгю гьалгъа къарасакъ, 
адамлагъа сайлама-танглама ёллар 
къоймайлар, гьар клиент учун «гьав» 
юрюле. Бир-бир къурумлар масъала-
ны, гертиден де,  чечилеген ёлларын 
таклиф этегенни орнунда, йыллар 
булан созуп, адамны башын къай-
дагъы «уйдурмалы хабарлар» булан 
чыр мап юрюйлер. Герти иш токъта-
лып тура.

– Сизден кёмек излейгенлер аслу 
гьалда кимлердир?

– Орта келпетин суратлама къара-
сакъ – 30- 40 йыллыкъ чагъындагъы 
ишлейген жагьил адам. Агьлю гьалы 
онча агьамиятлы тюгюл. Арасында 
къайсылары да бар.

– Ватандашлар не себепден борч-
луланы сыдырасына къошула?

– Кёбюсю къайтарып болажакъ-
быз деп кредитлер ала. Тек шо борч 
ойтангъа тюшгенлер гьар гюн сайын 
дагъы да бузукъ бола барагъанына 
тюшюнелер, борчлар бир ерге де ёкъ 
болуп гетмейгенин англайлар. Муна 

шо заман биргине-бир ёл къала – 
кётюрлюк.

– Адам борчларын къайтарып бол-
майгъанын неден билине?

– Законгъа таянсакъ– шо борчу-
нга гёре низамлы кюйде тёлевлер 
оьтгерип болмайгъанлыкъ.   Эгер де,  
къачып, яшынып юрюме башласа, 
уголовный иш ачыла. Адам бир нече 
йыллагъа эркинликден магьрюм 
этилмеге бола. Шо заманда да ол бор-
чундан къутулмай, толу кюйде тёле-
меге тюшежек.

– Борчу барлагъа не йимик чарала-
ны, ишлени этмесе яхшы?

– Шоланы барысын да бир баян-
лыкъны ичинде айтып битдирме 
бажарылмас. Эгер де,  адам гертиден 
де,  борчундан къутулма сюе буса, инг 
алдын бизин йимик касбучулар бу-
лан ёлукъса,  пайдалы болар.

– Суд ватандашгъа къайсы гезик-
лерде кётюрлюкню даражасын бер-
мей къойма бола?

– Эгер де,  адамны уллу алапасы, 
хыйлы мал-мюлкю бар тура, борчу 
ончакъы уллу тюгюл буса, суд ону ти-
левюн гери урма бола. Демек, суд ол 
оьзюню борчун тёлеп бола деп гьисап 
эте.

– Сизин гележекге не йимик план-
ларыгъыз бар?

–Ювукъ арада мировой судья бол-
ма  ва касбума гёре дагъы да оьсме 
хыялым бар. Бизин бары дагъыс-
танлы къатынлагъа буса, савлукъ, 
насип ва берекетли яшав ёрайман. 
Эгер де,  яшавунда бир тюрлю четим-
ликлеге расланса,  мен кёмек этмеге 
гьазирмен! Бир де ругьдан тюшмеге 
герекмей, бары да яманлыкъланы 
унутуп, оьзюгюзню муратларыгъыз-
гъа етишме къаст этигиз!

Виолетта Ратенкова

Зайира  
Алиева

– Яш заманларыгъызны эсигизге 
алсагъыз, башлап нени эсгерер эди-
гиз?

– Мени тенглилерим булан ара-
лыкълар, къурдашлыкъ юрютме ал-
гъасамайгъан  хасиятым бар эди. 
Мисгин анам: «Сенден эки сёзню 
 янгыз рузман гече эшитмеге бола»,– 
деп айта эди. Демек, бир-эки калима-
ны да айтып, сав жума сёйлемей тур-
ма бола эдим. Амма класымда къайсы 
чараланы да жанлы ортакъчысы бола 
эдим. Школада магъа оьзюмню би-
йивде, йырлавда, шиъру охувда им-
канлыкъларымны гёрсетмеге тынч 
эди.. Тек школадан чыкъгъандокъ, 
къайтып пысып къала эдим.

– Сени айланангда шонча муал-
лимлер болгъан сонг, школадагъы 
охувунга къайсы артыкъ талаплы 
кюйде янаша эди?

– Анам. Жагь, бек къатты хаси-
яты булан эди, атам буса йымы-
шакъ адам эди. Шолай агьлюбюзде 
эки янашыв тенг болуп оьмюр сюре 

эди. Мен нечик ишлесем де, не йи-
мик  уьстюнлюклеге етишсем де, 
анам: «Сен дагъы да яхшы этип бо-
ласан!»–дей эди. Гечингенче бираз 
алда ол: «Къызым, гечип къой, мен 
сагъа бакъгъан якъда бираз ар тыкъ 
талап лы болгъан бусам, мен сен 
абурлу касбучуланы, яхшы педаго-
гланы сыдыраларына къошулар деп 
умут эте эдим»,– деп айтды.…Огъар 
менден гечмекни тилеме бир себеби 
де ёкъ эди, ол яшларын тарбиялавну 
тюз ёлун танглагъан эди. Ол арабыз-
дан гетгенде, шоссагьат ону къуллу-
гъун магъа таклиф этдилер. Тек мен 
разилик бермедим. Шо заманларда 
мен шонда ишлеп болмажакъ эдим. 
Осуз бош болгъан школаны гёрмеге 
магъа къыйын эди. 

– Демек, сизин муаллимлик касбу-
гъа анагъыз талпындыргъан?

– Озокъда, биринчи муаллимим, 
насигьатчым анам эди. Сонг мени ана 
тилден ва адабиятдан дарс беривчюм 
 – Патимат Мухтаровна Мухтарова. 

«Тил оьлсе – миллет 
де оьле»

Зайира Алиева гиччиден берли дарс беривчюлени арасында оьсген. 
Анасы Агвали орта школада башлапгъы класланы завучу, атасы шо 
школада завхоз болуп ишлеген. Ондан къайры, уллатасы, ювукъ дос- 
къардашлары да муаллимлер эди. Зайира да шо касбуну танглагъаны-
на тамаша болма тюшмейдир. Ол орус,  ана тиллерден ва адабиятдан 
дарслар юрюте. Бизин журналгъа берген баянлыгъында Олимпия оюн-
ланы утгъан къайсы уланны  авар тилге  уьйретгенин ва яшлар баргъан  
сайын ана тиллеринден арек болуп барагъаныны  себеплерини гьакъын-
да  ачыкъ дан хабарлады.

Огъар гьашыкъ болуп, мен оьзюм де 
ону йимик педагог болмагъа токъ-
ташдым.

– Сиз ишлеген чакъы йылланы 
ичинде нече де къужурлу агьвалат-
лар болгъандыр. Къайсы буссагьат 
эсигизге геле?

– Мени класымда бек охума бел-
сенген, гьар дарсда дегенлей, бешлер 
алагъан уланъяш бар эди. Оьзю дос-
кагъа чыкъмагъа алгъасамай эди, 
тек мен биле эдим: гече сагьат уьчде 
тургъузсанг да, не йимик четим со-
равну берсенг, жавап къайтаражакъ. 
Билемисен, ол магъа бир гюн недеди? 
«Тюзюн айтгъанда, мен сизин дар-
сыгъызны эпсиз сюймеймен, тек сиз 
дарс юрютеген кююгюзню ушатаман» 
(кюлей). Дагъы да мени класымда ту-
тушуп ябушувдан гележекдеги дю-
ньяны чемпиону, Олимпия оюнланы 
алдынлысы ва республиканы спорт 
министри Сажид Сажидов охуй эди.

– Огьо! Чарчымлы, тынглавсуз яш 
сама тюгюлмю эди?

– Не сёйлейсен! Бек къасткъылып 
охуй эди, сабур-саламатлы уланъ-
яш эди. Бир-бир де ярышлагъа ге-

тип, дарсларын къутгъара эди, тек 
бир де спортдагъы уьстюнлюклери 
булан пайдаланма къарамай эди.  
Къутгъаргъан затын сонг уьйрене 
эди. Башлапгъы класларда мени анам 
ону клас ёлбашчысы эди. Ол оьзюню 
муаллими гьакъында школадан сонг 
да унутмагъаны мени кепиме геле. 
Анам 2004-нчю йылны апрель айы-
ны 17-нде гечинди. Ону эсделигине, 
Солтанат Абдусаламовна Иманша-
пиеваны, Агвали гимназияда олим-
пиада оьтгериле. Башлапгъы беш 
йыл яда шондан артыкъ буса да ярай, 
олимпиаданы бары да харж янын Са-
жид Сажидов оьз бойнуна ала эди. 
Олимпиадагъа Цумада районну бары 
да школаларыны 4-нчю класларыны 
охувчулары жыйыла.

– Ишигизде лап къыйын недир деп 
айтар эдигиз? 

– Алда айтардай къыйынлыкълар 
болмай эди. Гьали буса лап да четим 
– охувчугъа бир ачыкъ, англашыла-
гъан ойну етишдирмек: оьзюнг-
ню ана тилингни билме герексен. 
Мен гьали оьзюнде ишлейген Тлон-
да школада хыйлы миллетли яшлар 

охуй: къумукълар, даргилер, лаклар, 
аварлар ва биз оланы барысын да 
авар тилге уьйретебиз. Лап да яма-
ны, гьатта, аварлыланы да оьзлени 
тилин билмеге къасты ёкъ. Юрт ерде 
гьал шолай буса, шагьаргъа не деп 
айтарсан. Заманда бир мен Агвали-
деги олимпиадагъа яда оьзге чара-
гъа гелегенде, школаны абзарындан 
оьтегенде яшлар, гьатта, 1-2-нчи 
класланы охувчулары орусча сёй-
лейгенин эшитемен. Мен англайман, 
оланы кёбюсю школаны битдирген-
докъ, шагьарлагъа гёчежек, онда орус 
тилни яхшы билмесенг бажарылмай, 
тек ана тилге де арт бермеге тюшмей 
чи. Биринчилей шо гьалгъа аналар 
айып лы. Ата– ожакъны къонагъы. 
Яшланы ана тарбиялай. Яшларым 
мени чамал тилимни де, атасыны 
тилин де, авар тилни де биле. Гьали 
шо масъалагъа енгилсув янашагъан 
болгъанлар. «Сайки, яшлар ана ти-
лин билмейгенге ончакъы талчыкъ-
ма тюшеми?»–деп къол силлейлер. 
Милли тиллербизни герти гьалын 
гьали де англамайгъанлар баргъа 
тамаша боламан. Тил оьлсе – миллет 
де оьле.

– Ана тиллени береген муаллимлер 
ишине гёнгюлсюз сама болмаймы?

–Билемисиз, бир-бирде бек ха-
тирибиз къала. Жумада бизин бир-
гине-бир сагьатыбыз бар. Шо за-
манны ичинде биз яшланы негер 
уьйретип болабыз? 2018-нчи йылда 
мен бир тюрлю себеплеге гёре, Аг-
вали гимназиядагъы ишимни къой-
дум ва дарс берив не экенни унутдум. 
Санкт-Петербурггъа гетдим. Башлап 
савлу гъумну беклешдирме тарыкъ 
эди, сонг онда къалма токъташдым. 
Касбума гёре ишге тюшдюм. Тек 
Тлонда школаны директору Патимат 
Абдулмежитованы тилевюне къу-
лакъасып, «Земский учитель» деген 
проектге гёре къайтдым.

– Гьёкюнмеймисиз? 

– Гьёкюнмеймен. Дарс берив – 
мени яшав къайдам. Озокъда, бизин 
ишибизге адилли къыймат берилме, 
къутсуз алапалар булан къутулалар. 
Яшланы иштагьландырма четим, 
муаллимлер учун методика посо-
биелер ёкъ. Оьзюбюзге бир затлар 
ойлашып этмеге тюше, буса да мен 
ишимни ушатаман. Охувчулагъа ай-
рыча таъсир этмеге къарайман, гьар 
тюрлю чаралар оьтгеремен, язывчу-
лар, художниклер, спортсменлер бу-
лан яратывчу ёлугъувларыбыз бола. 
Бу йыл Гьабиб Нюрмагьамматов бу-
лан ёлугъув оьтгермеге гёз алгъа 
тутгъанман. Сильди юртну башчысы 
Магьаммат Нюрмагьамматов Гьабиб 
районгъа баргъандокъ, ону да алып 
школабызгъа гележекбиз деп сёз бер-
ди.

– Лакъырыбызны ахырында, шу сёз 
тагъымны нечик узатар эдигиз: «Му-
аллим борчлу…»

– Янгыз билимлер берип къоймай, 
охувчуланы оьр даражалагъа етиш-
мекге ругьландырма герек. Мен бир 
нече класны уллу яшав ёлгъа узат-
гъанман, биз бир-бирибиз булангъы 
байлавлукъну уьзмейбиз. Шагьаргъа 
барсам, олар бир-бирине шо хабарны 
шоссагьат етишдирелер ва ёлу гъув 
оьтгерелер. Дагъыстандан тышда 
турагъан ата-аналаны сиптечили-
ги булан пансионат ачгъанбыз, онда 
яшлар Къуранны охума уьйренелер. 
Тюш болгъанча адатлы школада би-
лим алалар, тюшден сонг пансионат-
гъа бара. Янында ата -аналары ёкъ 
саялы, олагъа толу кюйде жавап бе-
реген бизбиз. Шогъар гьазир тюгюл 
адамгъа педагог болмагъа тюшмей-
дир.

Руслан Бакидов  

Биз оьзюбюзню  
билмей экенбиз!



29

3 / 2025Яшав 

Мен хасиятым булан оьзгелерден 
онча айрылмайгъан адатлы къатын-
ман. Тюзюн айтгъанда, игит тюгюл-
мен. Сакълыкъны гьакъында бир де 
унутмайман. Амма!

30 йыл алъякъда, мен ёл хатабала-
гьгъа тюшдюм. Магъа тавлагъа бар-
магъа бек гьажатлы эди, алгъасавлу 
кюйде чечмесе ярамайгъан масъала-
ларым бар эди. Ахшамгъа таба бары 
да ишлеримни этип, къайтажакъ 
кююмню ойлашаман. О заманлар йы-
ракъдагъы тав юртлагъа автобуслар, 
маршруткалар юрюмей эди. Такси 
тутаман десенг, кисенгдеги акъчанг 
етишмес эди. Гьасиликалам, адамлар 
талонлагъа яшайгъан, алапаларын 
ярым йылда бир керен алагъан пасат 
90-нчы йыллар эди.

Магъа насип иржаймады. Менден 
къайры, ахшам шагьаргъа барагъан-
лар табылмады. Мен чи яшларымны 
уьйде янгыз къойгъанман. Ахшамгъа 
къайтажакъман деп бек инана эдим. 
Тез къарангылыкъ тюшдю – гюз ай-
ланы ахырлары. Мени районум, юр-
тум да тюгюл, биревню де танымай-
ман. Юрегим ярылма аз къалып тура 
эди!

Озокъда, рагьмулу адамлар табыл-
май къалмады, турма ер де, аш да 
бердилер, тек юрегим уьйге алгъасай, 
яшлар эсимден таймай. Мени гьа-
лымны юртдагъылар англай эди, бир 
ёл тапма къарай эди. Къувунлу хабар 
милицияны ерли бёлюгюне де етиш-
ген. Ондан таклиф гелди. Бёлюкню 
машини эртен Магьачкъалагъа бара, 
машинде магъа да ер болажакъ, тувра 
уьюме етишдирежек. Дагъы амалым 
ёкъ эди, юхусуз тангны къаравуллап 
турдум.

Эртен сагьат 4-де артдымдан УАЗ 
гелди. Ёлда милиция бёлюкню на-
чальнигин ва бирдагъы эки къул-
лукъчусун алып гетдик. Мен – алда-
ман, гьайдавчуну янында, артда уьч 
эргиши олтургъан. Бешге ярымда 
юртдан чыкъгъанда ярыкъ эди. Но-
ябрь ай, гёкшамарал гюзню ахырын-
чы йылтынлары гёзню сююндюре. 
Машин парахат бир айланчдан баш-
гъасындан оьте туруп бара, бири-

биз де сёйлемейбиз. Не буса да, гьали 
яшларыма етишежекмен деп жаным 
сююне эди!

Гезикли айланч ерде гече бузлагъан 
гюн тиймейген ёлну янында машинни 
ари де, бери де бурма башлады, уллу 
яргъа урунуп, терен къакъаны алды-
на гелип къадалды. Шыплыкъ. Машин 
бешик йимик бир алгъа, бир артгъа 
чайкъала. Артыкъ тыныш алмагъа 
къоркъасан. Машин алгъа багъып 
чайкъалгъанда, лап тюпде назик йип 
йимик агъагъан оьзенни эс этемен. 
Къоркъанлыгъымдан магъа, гьатта, 
ону увакъ ташлары гёрюне эди. 

«Бу не затдыр?– деп оьзюме сора-
дым. – Гьали битдими мени яшавум?! 
Тек шолай болма кюй ёкъ!– деп ойлаша 
эдим терен къакъаны ичине къарап. 
Мени уьйде янгыз яшларым къалгъан. 
Олар менсиз туруп, яшап болмажакъ. 
Уллусуну астмасы бар, гиччиси янгы 
юрюмеге башлагъан. Оланы менден 
къайры, биревю де ёкъ деп англата-
ман жанлы затгъа йимик къакъагъа. 
Мен оьзюм де ата-анасыз оьсгенмен, 
къайнатам да ёкъ, эрим де чакъсыз ге-
чинди, гьали яшларым кимге тарыкъ-
дыр?! Шолай болмагъа кюй ёкъ. Мени 
яшларым гёзлеген»,– деп бир бошамай, 
 къайтып-къайтып такрарлай эдим. 
Шо заман биз уьчев бар эдик – мен, 
 къакъа ва мени ойларым. Бизге бир зат 
да пуршав этмей эди.

Машинни бирден ягъылып гетген 
мотору мени эсге гелтирди. Гьай-
давчу астаракъ УАЗ-ны эркин ерге 
чы гъарды ва биз ёлубузну узатдыкъ. 
Гьеч тавуш чалынмай, гьатта, бирев 
де ёткюрмеди, бурнун тартмады– 
шыплыкъ, гьарибиз оьз ойлардабыз. 
Биз Губден айланчгъа етишдик ва 
Къарабудагъгентге багъып бурул-
дукъ ва бирден машинни моторуна 
жан гиргендей, такъыллап, тавуш бе-
рип йиберди. Муна шо заман биз де эс 
табып, машинни токътатып, ичинден 
чыкъдыкъ. Биз шо заман бир-бири-
биз булан не гьакъда сёйлейгенибиз-
ни бирев де англамажакъ эди. 

УАЗ хас машин болгъан экен, шону 
булан милиционерлер челтир тутул-
гъан эшикни артында олтургъан жи-

наятчыны Магьачкъаладагъы тус-
накъгъа алып бара болгъан. Огъар да 
чыгъып, эркин тыныш алмагъа им-
канлыкъ бердилер.

Бу герти хабарны бир зат да бол-
магъандай, бирев де чыгъармай эди. 
Демек, мен лап къоркъачман деп ой-
лашдым оьзюмню гьакъымда. Тек 
къатынгиши болгъан сонг, гьар зат-
дан къоркъма тарыкъмандыр! Уью-
ме етишип токътагъанда, гьайдавчу 
 къысгъача: «Сен къоччакъсан, бара-
калла сагъа!» –деди. Не саялы бара-
калла билдирегенин англамадым ва 
тез яшларымны гёрме алгъасадым.

Шо гьайдавчу Магьаммат булан 
заманда бир ишге, яшавгъа байлав-
лу ёлугъа бола эдик. Гьар гезик къо-
рувчумну къатты кюйде къучакълай 
эдим. Ол бийик, аюв чакъы зор эргиши, 
бетинден иржайыву да таймай. Мени 
къучакълавларымны исси кюйде къа-
бул эте эди. Мен буса гьар гезик ойла-
ша эдим: «Огь, не этемен мен, адамлар 
не айтар?» Буса да гьар ёлукъгъанда 
 къучакълама унутмай эдим. Шо тав 
ёлда тувулунгъан гьислени йыллар 
оьтюп де унутмайман. Озокъда, биз-
ге къарап иришхат этегенлер де бол-
гъандыр. Тек бизин бир инче байлав-
лугъубуз бар экенни гьис эте эдик. Мен 
чи шо оьлюмден къоркъгъанлыкъны 
сеслери экенни англай эдим. Мен яша-
вумну ким къутгъаргъанны бир за-
манда да унутмажакъман.

Шо агьвалатдан сонг арадан 30 йыл 
оьтдю. Магьаммат –гьали гьайдавчу 
тюгюл, оьр билим алгъан, уллу да-
ражалагъа гётерилген. Шо районда, 
шо юртда мени ювукъ къурдашларым 
табылды, бир-бирибизге къонакъ-
лай юрюйбюз. Оланы бириси–Зайира. 
Бир гезик Зайира менде къонакълы-
къда турагъанда ону артындан эри 
гелди. Мен узатма чыкъдым ва гьай-
ран болдум, къарайман, «мени» Ма-
гьамматым токътагъан, озокъда, ону 
 къучакъладым. «Сен мунда не эте-
сен?» – деп сорайман. «Къатыным-
ны артындан гелгенмен», – дей ол ва 
 къолу булан Зайираны гёрсете.

Къарап гёзел эр-къатынгъа да, гьа-
ли бары да зат ер-ерине, къыйышыв-

лу болуп гелдими экен деп ойлаш-
дым. Мен бирден ругьланып: «Зайира, 
бизин эринг булан не аралыкълары-
быз бар экенни билемисен?»– дедим 
ва огъар ёл агьвалатны гьакъында 
бар кююнде, бир затны да яшыр-
май,  оьзюмню къарсалавларымны да 
эсгерме унутмай хабарладым.

Бирден Магьаммат мени къолум-
дан тутду: «Сен янгылыш боласан, 
мени яшавумда шондан къоркъунч-
лу мюгьлет болмагъан. Янгыз сен 
де, мен де тюгюл бизин булан болгъ-
ан оьзгелер де. Машинни къакъаны 
 уьстюнден яртысы чыгъып турагъан 
вакътиде сен бирден вуя-гьарайлар 
салып йиберген болгъан бусанг, би-
зин бир зат да къутгъармажакъ эди. 
Сендеги сабурлукъну гёрюп, оьзюм 
де жыйылышдым ва къоркъунчлу 
гьалдан чыкъмагъа къарадым. Бажа-
рылды. Сени гёргенде, шоссагьат шо 
къакъа эсиме тюше ва сени къучакъ-
ламагъа сюемен. Сен, гертиден де, бек 
тавакаллы адамсан».

Ол шо гюн яшлары учун бек талчы-
гъагъан къатынгишини шагьаргъа 
етишдирме тарыкъ деген хабарны 
эшитгенде, ол токъта гъан ерни бил-
ген. Эртен алып гетген. Хатабала гьгъа 
тюшгенде, яшлары учун талчыгъа-
гъан къатынгиши къувун-пелекет 
гётережек деп къаравуллай эди. Тек 
ол эшикни къулагъын къатты кюйде 
тутуп, тикленип тюпдеги къакъагъа 
къарай эди. Балики, ол дуалар эте-
дир, Аллагьутааладан оьзюне языкъ-
сынмакъны тилейдир. Яратгъаныбыз 
яшлары янгыз къалгъан ананы ти-
левлерин къабул этмей къоймасдыр 
деп ойлашдым. Шо заман олтуруп 
турмай, машинге жан гийирме къа-
радым. Шюкюр Аллагьгъа, биз бугюн 
барыбыз да сав-саламатбыз.

Муна шулай арадан 30 йыл оьтюп 
оьзюмню гьакъымда янгы затланы 
билдим, мисал учун, мен де тавакал-
лыкъ бар экенин англадым. Адатлы 
яшавда мен оьзгелер йимик къатын-
ман.

Райисат Гьайбулаева

Бир жагьил улан кёп къарт бол-
гъан терен гьакъыллы бир гишиге 
булай сорай:

–Тамаза, сиз узакъ оьмюр сюр-
генсиз, кёпню гёргенсиз, кёпню 
билесиз, айтыгъыз дагъы, адам 
къайсы чагъында нечик бола?

Тамаза да булай дей:
–Он йылында адам–улакъ. Ол 

улакъ йимик ойнакълап тура. 
Йигирма йылында–бёрю. Ол 

бёрюню меселинде ябушма гьазир 
бола. 

Отуз йылында–арслан. Ол гюч-
ге токъташа. 

Къыркъ йылында–къаплан, де-
мек, тиши арслан. Къаплан да, 
арс лан да ёлукъгъанда нечик 
юваша буса, чагъы къыркъгъа 
чыкъгъанда адам да юваш бола. 

Элли йылында–аюв. Адамны 
чачы да аювну тюклери йимик чал 

тюсге дёне башлай, хырчалыгъы 
да сёне башлай. 

Алтмыш йылында–къабан. 
Адам янгыз къалып, къабан тынг-
лав этип тура. 

Етмиш йылында–кишенли ат. 
Я аякълары, яда къоллары тутула 
башлай. 

Сексен йылында–тюшевлю ат. 
Демек, дёрт яда уьч буту кишен-
ленген ат йимик болуп къала. 

Токъсан йылында–торгъай. 
Бирев де токътатып болмасдай,  
къуп-къуру сёйлеп тура. 

Юз йылында–йымырткъа. Йы-
мырткъа тез сынагъан йимик, 
бир гиччинев багьана зат болса, 
къартгиши де оьлюп къалмакъ 
бар. 

Гьазирлеген П. Гьайбуллаева 

Соравлар–жаваплар

Сигьрулу тюшге 
ошагъан сююв

Интернетде Уллу Ватан давгъа багъышлангъан макъалалагъа къарай ту-
руп, бир асгер мухбир Совет Союзну Игити Александр Покрышкинни яшаву 
ва макътавлу ишлери гьакъында язагъанда, сёз ёругъунда булай деп эсгере: 
« 2000-нчи йылны январь айыны 13-нде Москвада Покрышкинни агьлю-
сю Мария Кузьминична гечинди. Ону сюегин къабуруна салагъанда, яшла-
ры анасыны васиятына гёре, ичине дагъыстан топуракъдан бир увучну 
ташлагъан…».
Аты данггъа айтылгъан агьлюню тавлар эли булан не байлавлугъу бол-
гъан? Бизин лакъырыбыз шону гьакъында.

Каспий денгизни ягъасында

Немис елевчюлер зор тас этивле-
рине де къарамай, Къызыл Армияны 
къаршы турувун буза туруп, нечик 
де, Кавказгъа етишелер. Фронт Да-
гъыстангъа ювукъ болгъан сайын, 
республикадагъы госпиталланы 

санаву арта эди. Шолай госпиталь 
 Къарабудагъгент районну Манас по-
сёлогунда да иш гёрме башлай. Мунда 
аслу гьалда 16-нчы авиация полкну 
яралангъан лётчиклери гелтириле.

1942-нчи йыл. Машгъур шаирибиз 
де айтгъанлай, гёкшамарал гюзню 
гёзел вакътилери. Ахшам геч вакъти 
госпитальгъа яралангъан къурдашын 

гёрме уьч офицер геле. Гиреген ерин-
де майчыракъны да ягъып, китап 
охуйгъан медсестраны гёрелер. Муна 
шо мюгьлетден ким де сукъланардай, 
эки жагьил адамны арасында сююв-
ню оьртени яна. Капитан Александр 
Покрышкин  къызъяш булан таныш 
болмакъ учун багьаналар излей. Ма-
рия Виктор Гюгону « Отверженные» 
деген асарын охуйгъанын билгенде, 
аста тавуш булан: «Мен де бираз алда 
шолай яшавну бары да яхшылыкъла-
рындан магьрюм къалма аз къалгъан 
эдим», –дей.

Гьали бизге Александр Иванович-
ни яшав намесине чомулмасакъ, ба-
жарылмай. Шо агьвалат давну йыл-
ларында Магьачкъалада бол гъан.

Бир гюн капитан къурдашы булан 
тюш вакъти ашханагъа гире. Янгы 
орунлашып турагъанда, оланы яны-
на эки полковник гелип олтуралар. 
Олагъа ерли чагъыр шайлы таъсир 
этгени гёрюнюп тура болгъан. Офи-
циантка ашланы башлап лётчиклеге 

гелтиргенин полковниклени бек ке-
пине гелмеген. Оланы бириси: «Нете, 
сен сокъурмысан, сени алдынгда 
кимлер олтургъанын гёрмеймисен?» 
–деген ачувлу кюйде. Александр бир 
заманда да сабурлу хасияты булан 
макъталмагъан ва Сибир таъсир эт-
ген савлугъу булангъы улан полков-
никлени токъалап, ашханадан къу-
валап чыгъаргъан.

Шоссагьат етишип гелген комен-
дант патруль ону къолларын буруп, 
темир бугъавлагъа байлай. Покрыш-
кинни бары да орденлерин ва ме-
далларын сувуруп алалар. Аты данг-
гъа айтылгъан лётчикни трибунал 
къаравуллай. Давну йылларында 
трибуналлар не къарарлар чыгъара 
болгъанын барыбыз да билебиз. Тек 
Покрышкинни насибине, бу ишге 
авиация дивизияны командири къо-
шула. Ону азат этелер ва бары да сав-
гъатларын къайтаралар.

Гьар асгер учувгъа барагъанда, 
командирлерини къатты буварыв-

ларына да къарамай, Покрышкин 
оьзюню ИЛ-2- си булан госпитальны 
уьстюнден учмай гетмей болгъан. Ол 
самолёту булан гёрсетеген «бийивле-
ге» госпитальны бары да къуллукъ-
чулары чыгъа ва шо гьава «лезгинка» 
кимге багъышлангъанын биле – Ма-
риягъа! 

Гьар гюн кагъыз яза эди

Фронт совет асгерлени гьужумун-
дан сонг гюнбатышгъа багъып тер-
бенгенде, 16-нчы полкну дав агьва-
латлар юрюлюп турагъан ерлеге 
ювукъ этелер, Александр ва Мария 
гьар гюн бир-бирине казгъылар яза 
ва шо мердешни олар бютюн яшавун-
дан оьтгере.

Олар янгыдан 1944-нчю йылны 
апрель айында Запорожьедеги гиччи 
Черниговка деген шагьарда ёлугъа-
жакъ. Шо гюн Совет Союзну эки ке-
рен Игити сюйгенин ерли ЗАГС-гъа 
алып баражакъ ва агьлю аралыкъла-
рын даимге беклешдирежек.

Дав йылланы эсге ала туруп , Ма-
рия Кузьминична: « Оьзенлер болуп 

къанлар агъыла. Мен буса оьзюмню 
дюньядагъы лап да насипли адамгъа 
гьисаплай эдим», –деп айта.

Олар оьзлени сигьрулу тюшдей, 
тувулунгъан сюювюн 44 йылны уза-
гъында юрютюп туражакъ. Олагъа 
къыз ва улан тува. Александр Ива-
нович Фрунзени атындагъы асгер 
академиясын битдиргенде, Обо-
рона министерликде гьар тюрлю 
 къуллукъларда ишлей. Бир нече ке-
рен СССР-ни Оьр Советини депутаты 
болуп сайлангъан. Ол иши булан бай-
лавлу даим сапарларда бола. Къайда 
бакъдырылса да, шо гюнокъ, олтуруп 
агьлюсюне кагъыз яза: «Сагъына-
ман сени. Къучакълайман, оьбемен», 
«Сенсиз ва яшларсыз бир гюн де ту-
руп болмажакъ эдим», «Гёзел мени 
чечегим, бизин ёлугъувну сабурсуз 
къаравуллайман», «Аявлум, огь нече 
де аста бара заман»…Ол къатынына 
ахырынчы кагъызны язгъанда, мар-
шалгъа 63 йыл битген болгъан.

Покрышкин Москвада 1985-нчи 
йылны ноябрь айыны 13-нде гечин-
ген ва тахшагьарны Новодевичье де-
ген къабурларында гёмюлген. Шон-

дан сонг Мария Кузьминична уьч йыл 
гьар гюн эрини къабуруну уьстюне 
барып тургъан. Уьч йыл – гьар гюн!

Александр Иванович оьзюню уллу 
къуллукъларына да къарамай, бек 
саламат кюйде яшагъан. Ол къаты-
нына: «Биз, Мария, сени булан сол-
датларбыз. Бизин борчубуз–ватан-
гъа къуллукъ этмек!» – деп айта эди.. 
Амма кимге буса да кёмек тарыкъ 
болса, къайсы кабинетге де гирип 
бара эди. Огъар оьзлени четим ма-
съалаларыны гьакъында давну вете-
ранлары да, гьали Савутлу Гючлерде 
къуллукъ этегенлер де яза эди. Бир 
кагъызны да ол жавапсыз къойма-
гъан.

1996-нчы йылда Мария Покрыш-
кина оьзюню эсге алывлары булан-
гъы китапны чыгъара. Гиришив сё-
зюнде неге язма урунгъанын англата. 
«Олар бирче насипли кюйде хыйлы 
йыллар яшагъан ва бир гюн герти 
дюньялагъа гёчген. Шолай сёзлер бу-
лан тамамлана бырынгъы ёммакъ-
ланы бириси. Биз де Александр булан 
узакъ ва насипли кюйде яшадыкъ. 
Тек Александр Иванович ёкъ, мен 
барман. Озокъда, мен янгыз тюгюл-
мен. Мени тизив яшларым, торунла-
рым бар. Къурдашларым гёрме геле. 
Тек мен оьзюм булан бир зат да этип 
болмайман. Ону келпети даим гёз 
алдымда тура. Шо мени, къарагъан-
да, кагъызгъа ва къаламгъа урунма 
борч лу этгендир».

 
«Биревден де бир зат да 
тилемегенмен»

Ахырынчы йыллары Мария Пок-
рышкинаны яхшы эди деп айтмагъа 
тилинг айланмас. Эри огъар уллу 
байлыкълар къоюп гетмеген. Оьзю-
ню пенсиясына яшай эди, Покрыш-
кинлени агьлю архивинде Мария 
Кузьминичнаны Россияны Президен-
тини Администрациясыны Башчысы 
П.Бородинге язгъан кагъызы сакъ-
лангъан. Тюзюн айтгъанда, шо ка-
гъыз, гертиден де, бакъдырылгъан 

болгъанмы бирев де мекенли бил-
мей. Мария Кузьминична бек оьктем 
адам эди.

 «Гьюрметли Павел Павлович! 
Мени эрим Александр Иванович  
СССР-ни ДОСААФ-ына башчылыкъ 
этегенде, о замангъы Оборона ми-
нистр А. Устиновну къарары булан 
огъар даимлик къоллавгъа Жуковка-
да дача берилген эди. Шонда биз бир-
че 10 йыл яшадыкъ. Дачаны умуми 
майданы 46 квадрат метр. Александр 
Иванович гечингенде, арадан 40 гюн 
оьтюп, мени шондан яшларым булан 
бирче къувалап чыгъардылар. Мен 
оьзюм де Уллу Ватан давну ортакъ-
чысыман, эримни ва къызымны тас 
этгенде, бир нече операция этмеге 
тюшдю.

«Гьюрметли Павел Павлович! 
Магъа, астмадан къыйналагъан 
адамгъа, уллу шагьарда яшама, ты-
ныш алма къыйын. Ондан къайры, 
мен авруйгъан къызыма больница-
да къарайгъанда, бизин квартирни 
тонадылар. Уручулар гьали де ту-
тулмагъан. Ахырынчы керен къачан 
санаторийде болгъанымны унутуп 
да битгенмен. Тул къалгъан къатын-
ланы ва етимлени хатирин къалдыр-
макъ – уллу гюнагь. Тилеймен, биз-
ге дачабызны къайтарагъан кюйню 
этигиз. Оьзю булан 40 йыл яшагъан 
Игитни къатыныны тилевюн тергев-
сюз къоймас деп умут этемен. Алда 
мен бир де тилев кагъызлар язма-
гъанман. 03.08.1999-нчу йыл.» 

Арадан дёрт ай оьтюп, Мария 
Кузьминична Покрышкина гечине. 
Ол ахырынчы гюнлерине ерли оьзю-
ню лап сююмлю адамы булан къайда 
ёлукъгъанын эсинде сакълап тургъан. 
Шо учун, оьзюню къабуруна дагъыс-
тан топуракъны ташламакъны ва-
сият этген болгъан.

Алав Алиев

Эльвира 
Ильясова

Эльвира Магьамматовна Уьзбе-
кистанда тувгъан, амма тухум-тай-
па тамурлары –Дагъыстанны Къули 
районундагъы Къая юртдан.

– Къардаш республика булан сизин 
не байлавлугъуз бар эди?

– Мени атам Магьаммат Айдаевич 
Айдаевни Уьзбекистангъа Новои ша-
гьаргъа ишлеме бакъдыр гъанлар. 
Ол  Москвадагъы технология ин-
ститутну битдирген эди. Новоиде 
ону уллу Мелькомбинатны башчысы 
этип белгилегенлер. Анам Зоя Исаев-
на– педагог, ону булан гетген. Шонда 
мен тувгъанман. Менден гиччи эр-
къардашларым буса Магьачкъалада 
тувгъан. Агьлюбюз Дагъыстангъа 
 къайтгъанда, магъа эки йыл бола 
эди. Бугюн де паспортумну тергей-
генде: «Уьзбечка сама тюгюлмисиз?» 
–деп сорайлар. Паспортда атынгны, 
фамилиянгны алышдырма боласан, 
тек тувгъан ерингни бажарылмай,– 
деп иржая Эльвира Магьамматовна.

Ол Магьачкъаладагъы 1 номерли 
школаны алтын медальгъа битдир-
ген, сонг медицина институт,  ону 
да къызыл дипломгъа тамамла гъан. 
1996-нчы йылда Москвада диссер-
тациясын якълагъан ва 1999-нчу 
йылдан тутуп, Диагностика центрда 
ишлей.

–  Врач болма нечик токъташды-
гъыз?

– Агьлюбюзде бир врач сама бол-
маса ярамай деген  ойгъа гелдик. 
Башлап мен кардиолог болма сюе 
эдим, кандидатлыкъ ишим де шону 
булан байлавлу, тек центргъа ишге 
тюшме гелгенде,   янгыз неврологну 
ери бош эди. Шолай мен нейрофизи-
олог болдум,  аврувлагъа эхоэнцефа-
лографияны ва электроэнцефалогра-
фияны оьтгеремен.

Ультразвук диагностика мени ай-
рыча тергевюмню тартды, шону бу-
лан адам, гертиден де,  не аврувгъа 
тарыгъанын мекенли токъташдырма 
бажарыла.  Белгили кюйде, бирин-
чи ультразвук аппаратлар 50-нчи 
йылларда арагъа чыкъгъан, амма 
о заманларда  шолар кёп ерни ала 
эди. Бугюн биз  онгайлы,  оьр сан 
янлы аппаратлар булан иш гёребиз.  
Уьстевюне, аппаратланы  камил-
лешдирив бир йылгъа да токътал-
май, узатылып тура. УЗД-ни бары да 
имканлыкъларындан пайдаланып 
болагъаным мени ишимде дагъы да 
оьр натижалагъа етишмеге талпын-
дыра, гьар гюнлюк чалышывунгну 
эпсиз къужурлу эте.

– Сизин уьстюгюзге аслу гьалда не 
йимик аврувлагъа тарыгъанлар геле? 

– Инг башлап врач –нейрофизи-
ологдан   къайсы буса да бир саны  
авуртма башлайгъанлар кёмек из-
лейлер. УЗИ шо ерни таба, мекенли  

Ону насибини сыры
Агьлю– уллу байлыкъ. Шону сакълап болмакъ – герти насип ва уллу загь-
мат! Шо даим ара бёлмей аралыкъланы уьстюнде  чалышыв, бир-бирин 
эшитип бажармакъ, агьлю мердешлени яратмакъ, аслусу буса–инан-
макъ, аркъатаямакъ, тарыкъ болгъанда, ёл бермек. Бугюн бизин жур-
налны охувчуларына агьлю насипни сырларыны гьакъында  медицина 
илмуланы кандидаты, оьр даражалы врач, ДР-ни ат къазангъан врачы 
Эльвира Магьамматовна Ильясова хабарлай. Ол Республика диагности-
ка центрда ишлейгени 25 йылдан да артыкъ бола.

токъташдыра. Артдагъы заманларда, 
айрокъда яшланы арасында гажет-
лени кёп къоллайгъан саялы, юхудан 
тоймай,  башы аврума башлай.  Тек 
четим аврувлар да бар: оьсювюнден 
артда къалагъанлыкъ, аутизм, эпи-
лепсия, инсультлар… Нечакъы сюй-
месек де, аврувланы санаву йыл са-
йын арта.

– УЗИ-ни рентген яда МРТ  булан 
тенглешдирме яраймы? Шоланы не 
башгъалыкълары бар?

–УЗИ , гертиден де–  аврувну токъ-
ташдырывдагъы оьтесиз къужурлу 

ва тамаша къайдасы. Башгъалыкъ-
лары – биринчилей савлукъгъа за-
рал этмейгенлиги, шону булан ким 
де пайдаланып бола. Неге тюгюл, биз 
радиацияны къолламайбыз. Гюнде  
бир нече керен тергевлер оьтгерип 
болабыз, бир адамгъа шондан бир за-
рал да болмажакъ.

– Ишигиз кёп заманыгъызны ала-
мы?

– Мен  хирургланы, реаниматолог-
ланы, гинекологланы, «Скорый по-
мощну» врачларыны иши нечик 
къыс тавуллу экенни билемен. Мени 

ишим сагьат 15 болгъанча узаты-
ла, тек шо вакътини ичинде тюр-
лю-тюрлю аврувлары булангъы 
адамланы тергеме тюше, бек авур 
гьалындагъыланы да, озокъда, къав-
шаласан. Тек гюнню экинчи яртысын 
мен оьзюмню уллу дос агьлюме ба-
гъышлама боламан. Мени уллу дёрт 
уланым, дёрт торунум ва тизив эрим 
бар – Марат Сиражутдинович Илья-
сов, ДР-ни Халкъ Жыйыныны депу-
таты.

– Яшларыгъыз да сизин касбуну 
танглагъанмы?

– Тангламагъан. Агьлюде– янгыз 
мен медикмен. Уьч уланым –эконо-
мистлер, лап гиччиси бу йыл школа-
ны битдире  ва программист болма 
сюе. Олар атасыны ва уллаталарыны 
ёлун сайлагъан. Мени атам Экмек 
биширеген управлениени гендирек-
тору эди, эримни атасы буса, хыйлы 
йыллар Центробанкны Дагъыстан-
дагъы бёлюгюне башчылыкъ эте эди.

–Сизин агьлюгюзню къурулгъан 
кюю гьакъда да айтсагъыз, арив бо-
лар эди.

–Биз Маратны иниси булан бирче 
мединститутда охуй эдик. Бир гезик 
олар машини булан оьтюп барагъан-
да, мени дарслагъа алгъасап бара-
гъанымны гёрген. Шо бизин бирин-
чи таныш болувубуз эди, шоссагьат 
бир-бирибизни ушатдыкъ. Шондан 
сонг, 3 йыл оьтюп уьйлендик. Ондан 
къайры, аталарыбыз да бир-бирин 
яхшы таный болгъан .Маратны та-
мурлары– Лак районну Читур юр-
тундан.

– Дёрт яшны оьсдюрме ва ишлеме 
къыйын эдими?

–Магъа анам  ва къайнанам Мари-
ян Чибиевна бек кёмек эте эди. Сёз 
ёругъунда айтгъанда, ол– «Даррачи» 
деген къатынланы сахават фондуну 
башчысы.   Магъа  гелинлер булан не-
чик аралыкълар юрютме тарыгъына 
байлавлу кёп сынавлар берди, мени 
уьч гелиним бар. Биз ата-аналарыбы-
зны агьлю мердешлерин унутмайбыз 
ва узатабыз, янгыларын арагъа ги-
йиребиз. Мисал учун, бугюн биз бары 

да агьлюбюз булан Лак театрны спек-
таклине къарама баражакъбыз. Бары 
да байрамланы  бирче оьтгеребиз. 

– Сизин учун агьлю насип деген не 
затдыр?

– Къатты, насипли агьлюню кюр-
чюсю–сююв, бир-бирине инана-
гъанлыкъ, чыдамлыкъ, гьюрмет 
этив. Агьлю – шо барысыны да къа-
ныгъывлу загьматыны натижасы. 
Ювукъ адамларынгны янгыз сююп 
къоймай, оланы бар кююнде къабул 
этмеге тарыкъсан, гьар кемчиликле-
ри ва яхшы хасиятлары булан. Янгыз 
оьзюнгню муратларынгны, хыял-
ларынгны  ойлашып турмай,  ана-
даш адамланы да ойлашма герексен. 
Бирче къыйынлыкълардан оьтмеге, 
бир-бирин якълама, кёмек этмеге, 
тарыкъ буса къызгъанма,  къызгъан-
магъа дегенде,  аямагъа деген маъ-
насында айтаман. Шо мердешлени 
биз 30 йылдан да артыкъ агьлюбюз-
де сакълама, юрютме къаст этебиз.  
Оьзюнгню насибингни уьстюнде 
ишлеме нече де къыйын– эс этил-
мейген гьар гюнлюк загьмат.

Дагъы да! Къайсы агьлю черлеге 
де лап да уллу насип – яшлары! Шону 
сизге къайсы къатын да айтажакъ. 
Уьйленген къатын учун– яхшы эри! 
Бизге Марат булан яшав деген лоте-
рейде насипли билет тюшген десе де 
ярай. Сонг биз хыйлы йыллар бизин 
агьлю насибибизни уьстюнде ишле-
дик  ва алдагъы аралыкъларыбызны 
сакълама бажардыкъ. Дагъыстан-
ны бары да къатынларына агьлюсюн 
аяма ва сюймекни ёрайман! Бизин 
къызъяшларыбыз оьзлеге тизив эр-
лер тапсын ва насипли къатынлар, 
аналар болсун!

Виолетта Ратенкова

Редакцияны атындан: Биз оьз 
яныбыздан къошма сюебиз,  Марат 
Сиражутдинович журналны Попе-
чительский советини члени, Илья-
совланы бютюн агьлюсю буса, хый-
лы йыллар сахават ишлени юрюте.

Китап шкап

Ол есисини, бир белгисиз илму-
ланы профессоруну кабинетин-
де токътагъан эди. Шо шкапгъа 
нече йыллар болагъанын бирев 
де билмей эди. Тек хыйлы агьва-
латланы, девюрлени, адамланы 
гёрген  къарткъожакъ экени би-
линип тура эди. Ол эмен агъач-
дан этилинген эди, уьстюне лак 
сюртюлген, эшиклерине къалын 
тунукъ шишалар тутулгъан, тек 
шолардан таба ичиндеги китап-
лар гёрюне эди. Тюрлю-тюрлю 
китаплар, эсгилери ва янгылары, 
уллулары ва гиччилери. Олар еси-
си салгъан кююнде тизилген эди. 
Тек шкап неге шолар шо кюйде 
тизилгенини маънасын англа-
май эди. Аты данггъа айтылгъан 
авторланы китапларыны къы-
рыйында бирев де танымайгъан 
авторланы юкъкъа, гёлемсиз ки-
таплары салынгъан эди…

Шкап оьзюню аслу борчун кюте 
эди: тахчалардагъы китапланы 
инамлы кюйде сакъламакъ ва шо 
масъаланы ол тизив кюйде кюте-
гени 200 йыллар боладыр.

Шкап оьзюню артдагъы еси-
син алдагъылардан эсе бек сюе 
эди, неге тюгюл, ол чакъ-чакъда 
шкапны эшиклерин ачып, ичи-
не янгы китаплар сала эди ва кёп 
охуй эди.

Шо, озокъда, шкапны кепине 
геле эди, ол оьзюн гьали де  тарыкъ 
экенин гьис эте. Бары да тахчалар 
китаплар булан тыгъылып тол-
гъан, янгыз тюпде, мююшде бираз 
бош ер къалгъан.

Гюндюзлер китаплар юхлай 
эди, ахшамлар уянып, есисин къа-
равуллай эди: къачан ол ишинден 
къайтажакъ ва бу гезик китапны 
къайсын ачажакъ?

Бир- бирде ол янгы китап алып 
геле эди, тек бир де шону шосса-
гьат охума урунмай эди, тахча-

гъа салып юхлама ята эди, бир де 
башгъа тюгюл китапгъа ял алма 
ва янгы ерге уьйренме заман бе-
регендей…

Уьйдегилер барысы да юхугъа 
батагъанда, китаплар бир-бири 
булан таныш болмагъа башлай-
лар. Янгы къошулгъан китапны 
гьакъында бары да затны билме-
ге сюелер. Оьрдеги тахчада эсги 
ва къалын китап токъта гъан 
эди, огъар барысы да гьюрмет 
эте эди ва оьзлени арасындан лап 
гьакъы ллысына гьисаплай эди. 
Ол аз сёйлесе де, маъналы сёйлей 
эди, шо саялы ону булан бирев де 
эришмей эди.

Муна бугюн де уьйню есиси 
янгы китап булан гелген. Ренкли, 
гёзел, уьстюнде авторну сураты да 
бар. Профессор ону тахчагъа са-
лып, юхлама гетди.

Гечеортада янгы китап уянды, 
ари- бери къарады, салам да бер-
мей: «Не тыгъыслыкъдыр мун-
да, тыныш алмагъа да къыйын», 
– деди. Бирев де огъар бир зат да 
айтмады, янгыз эсги китап аста-
ракъ ёткюрме башлады ва бир 
янындан башгъа янына бурулду. 
Тек янгысыны енгилме хыялы 
ёкъ эди: «Нече де ялкъывлу зат-
лар барсыз, эргиши тюкенде мени 
танглагъаны тамаша тюгюл».  
Къайтып огъар гёре жавап бере-
генлер болмады.

Артындагъы гюн профессор 
уьйге гелгенде, янгы китапны 
алып онгайлы кюйде олтуруп ва 
иштагьланып охума урунду. Ара-
дан бир-эки сагьат оьтдю, охувун 
токътатып, ахшамгъы чайын 
ичме барды.

Гече китаплар уянгъанда, 
 янгысы къайтып сёйлеме урунду: 
«Муна, гёремисиз, ол мени охума 
алгъан эди, мен йыртыллайман, 
жагьилмен, сиз буса къартларсыз, 

къарарсыз тангала ол янгыдан 
мени охума башлажакъ!»

Шолай болуп да токътады. Ар-
тындагъы гюн ол янгыдан тах-
чадан шо китапны алды. Тек онча 
охума гёнгю ёкъ экени гёрюне эди. 
Бир эки сагьат охуп, профессор: 
«Бугюнге таман, къалгъан янын 
тангалагъа къояйым», –деп юхла-
ма гетди…

Гече 12 болгъандокъ, янгы ки-
тап къычырып йиберди: «Мен 
сизге не айта эдим? Ол янгыз мени 
ушата, сиз де гьайы ёкъ!»

Артындагъы ахшам эргиши бек 
къавшалып къайтгъан эди, ашап 
бираз эрте ятма сюйген эди. Тек 
тахчада гьали де охулмай къал-
гъан китап бар экени эсине тю-
шюп, сюйсюнмей туруп шкапгъа 
ювукъ болду, эшиклерин ачды, 
китаплагъа инамлы къурдашла-
рына йимик къарады. Бирден 
ону гёзю янгы китапгъа илинип 
гетди, алып шону да креслогъа 
олтурду. Гьаран ахырына ерли 
охуду. Эретуруп шкапны тюп-
деги мююшюне пырхыллатды. 
Гече китаплар янгы китапны 
йылайгъанын эшитди. «Гьы, ал-
дынгмы алагъанынгны? – деди 
гьакъыллы китап.–Гьали билер-
сен  оьзюнгню багьангны? Есибиз 
сени танглагъан эди, тек сонг тюз 
къыймат берип бажарды. Сени 
янгыз жылтынг гёзел, ичинг буса 
бош ва пайдасыз. Ол бизин алмай, 
неге тюгюл, охугъан, бир тюгюл 
бир нече керен. Шо ерингде ятып 
тур, балики, заман гетип, сени де 
охума сюер».

Артындагъы гюн профессор ах-
шам янгы китап алып гелди: кюл 
тюсде, къалын, уьстюнде авторну 
фамилиясындан къайры, дагъы 
зат ёкъ. Салып китапны тахчагъа 
да есиси ашама гетди. Сонг ятып 
юхлажакъ.

Гече янгы китап абурлу кюйде 
оьзгелери булан саламлашды. Лап 
уллусуну алдында, гьатта, башын 
энкейтди. Олар таныш болдулар 
ва лакъырны башладылар.

Ишден сонг профессор ашама 
да ашамай, янгы китапны оху-
ма гиришди. Къарап чыкъмагъа 
сюе эди. Тек бир урунгъандокъ, 
айрылып болмай эди. Ахшамгъы 
ашын да, чайын да унутду. Кресло-
дан туруп диванда олтурду ва 
охувун узатды. Къарангы болду, 
столда яшыл лампа янгъан эди… 

Танг билинме башлады. Адам 
ахырына ерли охуп, китапны 
япды ва янтайды, бир де башгъа 
тюгюл, гьали де шо китапны дю-
ньясында къалгъан йимик эди…

Сонг турду, шкапгъа ювукъ бо-
луп лап уллусуну къырыйына сал-
ды, сонг алда ташлагъан китапны 
эс этди. Къолуна алып, ари-бери 
айландырды, ашюйге гирип, чёп 
педиреге ташлады…

Шо мюгьлетде шкап нечик оьк-
тем кюйде токътагъанын гёрмеге 
тарыкъ эди. Инбашлары герил-
ди, шишалары лансыллай, эшик-
ни багъыр къулакълары гюнеш-
ни шавлаларындан йыртыллай: 
«Гьали есибиз юхлама баражакъ, 
яхшы чы бугюн ял алагъан гюн, 
магъа да заман болду…»

Уьйню ичин шыплыкъ къур-
шады, янгыз такъыллайгъан эсги 
сагьатны тавушу эшитиле эди, 
тек сагьатланы гьакъында дагъы 
гезик хабарларбыз…

Индира Шаласуева

Райисат  
Васкаева

Агьлю …

Райисат Магьамматзагьировна бу 
ерлерде тувгъан, мекенли аякъгъа 
тургъан, оьзюню халкъыны, ону та-
рихини ва маданиятыны бир бюртю-
гю болуп токътагъан. Анадаш ерлер-
ден арекде турмагъа болмажагъын 
яшдан берли биле эди.

– Биз агьлюде алтав бар эдик,– деп 
хабарлай ол, – атам, Магьамматза-
гьир Гьажимагьамматович оьзюню 
загьмат ёлун Уллуаядагъы школада 
муаллим болуп башлагъан эди. Шону 
булан бирге сельсоветде секретар-
ны борчларын кюте эди. Ол къайда 
ишлесе де, борчларына бек намуслу 
кюйде янаша эди. 

Анам,Убайдат Магьамматовна, 
эртенден гече болгъанча агьлюсю 
булан долана эди, яшларын тарбия-
лай эди. Уьйлерибизде даим кёп къо-
накълар бола эди, шо мюгьлетлер, 
айрокъда эсимде къалгъан. Шо уллу 

умуми уьйню, ювукъ адамланы, юрт-
луланы сююнчю. Яшдан берли ол му-
аллимлик касбуну танглажакъман 
деп токъташгъан эди.

– Юрт муаллим жамаатны арасын-
да къачан да абурлу адамгъа гьисап-
лана гелген,– ол гьар агьлю нени бу-
лан тыныш алагъанын биле, къайда, 
кимни яшларына айрыча тергев бер-
меге, гьайлы болмагъа тюшегенни 
яхшы биле. 

Ону пикрусуна гёре, муаллим не 
йимик гьалларда да оьзю булан сыр 
чечип, ачыкъдан, гьатта ата-анагъа 
айтмасдай лакъыр этип болардай на-
сигьатчы кюйде къалмагъа  тарыкъ. 
Дёртюнчю класда ол орус тилден ва 
адабиятдан муаллим болажакъман 
деген ойгъа геле. Огъар шо сюювню  
орус муаллими Евгения Тихоновна 
Гончаренко сингдирген.

– ДГПИ-ни филология факуль-
тетин битдиргендокъ, мен Кулец-
мадагъы школагъа орус тилден ва 

Бырынгъы адатгъа 
гёре яшай

Яшавну алышдырма бир заманда да геч тюгюл. Шогъар бир агъым булан 
юрюп турмай, бир талпыныв болма герек. Шо ойлар ону чакъ-чакъда 
оьзгелерден арек туруп яшайгъанланы, адамлагъа пайдалы болайым деп 
къарамайгъанланы гёргенде къуршай. Шону огъар, гьатта, гёз алдына 
гелтирмеге къыйын. Неге? Ол оьзюню яшавун иш ёлдашларсыз, жами-
ят чалышывчусуз, юртлуларысыз, анадаш ерлерсиз маънасыз туруш-
гъа гьисап эте. Гьар адамны бу дюньяда тувгъан ери сакълай. Ондан  
къайры, ата-бабаларыбызны асрулар сезе гелген васиятын, насигьа-
тын унутмагъа герекмей – биз не учун яшайгъаныбызны билемисек, не 
къыйынлыкъны да енгмеге болабыз.  

адабиятдан муаллим болуп гелдим. 
Биринчи дарсларымны, яшлар магъа 
зор ачылгъан гёзлери булан тынглай-
гъанны бир де унутмажакъман,– деп 
эсге ала Райисат Магьамматзагьи-
ровна.

Профсоюз…

Школа шо бютюн оьмюрге, – деп 
узата ол,– 40 йылгъа ювукъ школа-
да ишлеп, мен янаша профсоюзланы  
билим берив ва илму къуллукъчула-
рыны район къурумуна башчылыкъ 
эте эдим.

Ол айтагъан кюйде, профсоюз 
чалышыв ерли педагогланы масъа-
лаларын чечмеге кёмек эте эди, ад-
министрация булан бирге не йимик 
четим гьалларда да  ёрукълу ёлланы 
излемеге, тапмагъа имканлыкъ бере 
эди. 

Бугюн ол Лаваша район профсо-
юз къурумну председатели гьи-
сапда адамланы загьмат ва эко-
номика ихтиярларын якълай. Сёз 
ёругъунда айтгъанда, ол башчы лыкъ 
этеген  къурум РФ-ни профсоюзла-
рыны  халкъ билим берив ва илму 
къуллукъчуларыны Гьюрметлев ки-
табына язылгъан.

Къатын совет …

Райисат Магьамматзагьировна 
районну къатынларыны советини 
председатели этилинип негьакъ сай-
ланмагъан эди – ону уллу къурумчу-
лукъ сынавун гьисапгъа алгъандан 
къайры, абурун, юрегини иссилигин, 
юрт къатынлар булан умуми сёз тез 
табып болагъанын да унутмагъан-
лар. Ол къатынланы совети агьлюле-
ни сыкълашывуна, ругь ва маданият 
байлыкъланы сакъланывуна болуш-
лукъ этегенине инана. Советге жан-
лы ватандашлыкъ къараву булангъы 
аналар, районну гьар трлю тармакъ-
ларында чалышагъан ёлбашчылар 
ва къуллукъчулар къуршалгъан. Ва 

эсге сала советни членлери алдынлы  
къаравлары булангъы аналар ра-
йонну гьар тюрлю тармакъларында 
къуллукъ этеген. Олар юртлуларына 
гьар тюрлю масъалаларын чечив-
де кёмек этегенден къайры, сююн-
члю ва къайгъылы мюгьлетлерде 
бир -бирине табылалар ва нечакъы  
къыйын буса да яшавну гьар мюгьле-
тине сююнюп яшайлар.

Хас асгер гьаракат…

 Къатын совет Украинадагъы хас 
асгер гьаракатда жанын къурбан эт-
генлени аналарына ва агьлюлерине 
айрыча тергев бере. Лаваша къатын 
совет шо ишге биринчи гюнлерден 
тутуп гиришген. Советни чакъы-
рывуна районну бары да идарала-
ры, къурумлары ва бютюн жамааты 
сес ленди, кёмек этивге къуршалды. 
Биринчи айларда 160-дан да артыкъ 
посылкалар йиберилген эди, гьали 
чи шоланы санавун бирев де мекенли 
билмей. Бугюн  де шо гьаракат токъ-
талмай.Школаларда яшлар окоп май-
чыракъланы гьазирлей, юртларда 
къорувчу торланы согъалар, дарман-
лар, ашамлыкъ маллар жыялар.Шону 
булан  оьзлени аналары, агьлюлери, 
къызардашлары, къызлары сабурсуз 
эсен-аман къайтгъанын къаравул-
лайгъанын эсге салма сюелер. Ол хас 
асгер чараны гьакъында гёзьяшлар-
сыз сёйлеме болмай. Райисат Ма-
гьамматзагьировна Да гъыстан къ-
атынланы союзуну председатели  
Интизар Мамутаеваны атын уллу 
гьюрмет булан эсгере. Интизар Аса-
дуллаевна Фазу Алиеваны макътав-
лу ёлун узатып, къатынланы союзун 
кёп минглик рагьмулукъну армия-
сына айландырма бажаргъан.

–  Интизар Асадуллаевна  асгерчи-
лер учунгъу кёмекни  кёп керенлер 
оьзю етишдирген, реабилитация цен-
трларда болгъан, яралангъан солдат-
лар булан ёлукъгъан. Ол бизин учун 
бары да якъдан уьлгю болуп токътай, 

ону ёравлары, насигьтлары бизге ер-
лердеги советлени ишин юрютмеге 
гюч де, ругь да бере,– дей ол.

Мен Райисат Магьамматзагьи-
ровнагъа: «Бош заманыгъыз бола-
мы ва шону нечик къоллайсыз?» 
деп сорайман. Ол къолларын яйып: 
«Сагьатгъа гёре яшайман. Эрим Ма-
гьамматзагьир Агьматович Лаваша 
спорт школада тутушуп ябушувдан 
тренер. Уланларым Артур ДГУ-ну та-
рихи факультетин битдирген, Расул 
Москвадагъы экономика инстутда 
охугъан, ону экинчи оьр билими де 
бар, ол юрист. Къызым Мариям Да-
гъыстан медицина университетде 
охуй, педиатр болма умут эте.Гьа-
рисини аваралары аз тюгюл. Ахшам  
жыйылгъанда оьзюбюзню гележекге 
умутларыбызны гьакъында хабар-
лайбыз.Бизин агьлю бырынгъы адат-
гъа гёре яшай.- рагьмулу бол, шолай 

сени ата-бабаларынг яшап гелген, 
сен де яша».

Райисат Васкаеваны хыйлы  гьюр-
метли савгъатлары бар.  Шоланы 
арасында Дагъыстан Республиканы 
Башчысы Сергей Меликовну Бара-
калла кагъызы, шолай кагъызлар 
огъар Республика Гьукуматындан, 
министерликлерден, къатынланы 
республика союзундан ва профсоюз-
дан гелген. Ол «ДР-ни билим беривю-
ню отличниги», «ДР-ни билим бери-
вюню ат къазангъан къуллукъчусу».  

Огъар яшама нече де тынч деп язма  
къолум бармай. Тек бир къыйынлы-
кълагъа да къарамай, ондагъы адам-
лагъа бакъгъан сююв, рагьму артса 
тюгюл, кем болмай…    

Айшат Тажудинова

Гюлниса  
Агъаева

Ону булангъы лакъырлашывда 
касбусуну, яратывчу планларыны 
ва сагьнада топлагъан сынаву гьа-
къында хабарлайбыз.

–Яш йылларыгъызда сиз ким болма 
умут эте эдигиз?

–Умут этмей эдим, тек школадагъы 
бир чараны да къутгъармай эдим, 
бийий эдим, йырлай эдим. Атам мен 
китапханачы болгъанны сюе эди. 
Школадан сонг мен ону булан Ма-
гьачкъалагъа гелдим, документ-
леримни культпросветучилищеге 
бердим. Экзаменге гиргенде магъа 
сагьнадан таба шиъру охума тиледи-
лер. Мен «Онегинни Татьянагъа ка-
гъызын» охудум. Мени макътадылар. 
Янгыз шо заман сорама эсиме гелди: 
«Мен китапхана бёлюкге тюшемен 
чи?» «Ёкъ, режиссёрланы гьазирлей-
ген бёлюкге»,– деп жавап бердилер. 
Бираз ойлашып, шо магъа нечакъы 
да къыйыша деп къойдум.  Сонг пол-
ланы жувагъан, чюпюрекни сыгъа-
гъан кююн гёрсет дедилер. Олар рази 
къалды ва мен  училищеге тюшдюм. 

О заманларда бизде, Дербентде,  Та-
басаран театр ёкъ эди, театргъа мен 
2002-нчи йылда гелдим.

– Ондан алда не иш юрюте эдинг?
– Мен эрге бардым, биз Магьач-

къалада тура эдик, мен ишлемей 
эдим. Мени эки къызым ва уланым 
бар.

–Къачан сиз актриса болма токъ-
ташдыгъыз? Шо сизин касбугъуз 
экенни къачан англадыгъыз?

–  Ойлашма заманым да болмады. 
Янгы къурулгъан Табасаран театргъа 
актёрланы чакъырагъанда, магъа да 
айтдылар. Мен разилик бердим. Сагь-
надагъы чалышывум шолай башлан-
ды. Биринчи спектакллерден тутуп 
хата болмагъанымны англадым.

– Сиз лап ушатагъан роль къайсы-
дыр?

– «Молла Насрутдиндеги»–Жумай-
сат.

– Спектаклде баш ролланы алмакъ 
учун не этме герек?

– Ишлеме тарыкъ. Оьзюнгню ая-
май!!! Ачыкъ юрек булан ва театргъа 

Авур юкмю яда кепине 
гелеген загьматмы?

Табасаран пачалыкъ драма театрны пагьмулу, айтылгъан актриса-
сы, ДР-ни ат къазангъан артисткасы, сагьнаны герти устасы Гюлниса 
Агъаева Барият Муратованы атындагъы училищени тамамлагъан сонг, 
театрда  чалышагъаны 30 йыл бола. Ол   къаравчуланы даимге эсин-
де къалгъан 20-дан да  артыкъ таъсирли келпетлени яратгъан. Оланы 
арасында К. Мазаевни «Удрида баживюндеги» Удрида, М. Шамхаловну 
«Къайнанасындагъы» къайнана, Э. Ашурбековну «Асруланы ангысын-
дагъы» Аминат, В. Сологубну «Балагь гюнлериндеги» Дарья, Г. Лорканы 
«Къанлы тоюндагъы» ана, Р. Гьамзатовну «Горянкасындагъы» Хади-
жат ва дагъы да хыйлыларын эсгермеге ярай.

сююв булан!!! Шо заман сени къарав-
чулар да, иш ёлдашларынг да, теа-
трны ёлбашчылары да сююне туруп  
къабул этежек.

– Сиз нечик гьисап этесиз, актёр-
ну касбусуна,  гертиден де,  уьйренме 
боламы яда шогъар айрыча пагьму ге-
рекми?

– Четим сорав. Актёрланы гьари-
сини сагьнагъа гелтирген  оьз ёлу, 
оьзтёрече сокъмагъы бардыр. Озокъ-
да, охув да, билим де кёп затны бере. 
Театрда ишлей, сынав топлай туруп, 
даражаларынг арта, яратывчу къул-
лукъчу гьисапда гьар рольдан сонг 
оьсесен. 

Пагьму – о да болмаса бажарыл-
май. Сени къастларынг, хыялла-
рынг  пагьмуларынг булан бир-би-
рин ба йындырып, толумлашдырып 
къы йышывлу гелме герек. Бир-бир 
адамлагъа: «Сагъа чы актёр болма-
гъа герек эди» ,– деп айта чы. Негьакъ 
айтмайдыр. Демек,   онда  тийишли 
билимлер алмаса да,  сагьна оюнгъа 
пагьмуну йылтынлары бардыр.

– Къайсы рольну гьакъында умут 
этесиз?

– Оьзюню гьакъында къаравчу-
ланы сесленивлерин тувдурагъан, 
хыйлы замангъа эсинде къалагъан, 

олагъа таъсир этеген рольну къара-
вуллайман.

– Сизин къаравузгъа гёре, актёрну 
касбусу авур юкмю яда кепине гелеген 
загьматмы?

– Шо экисинден бирисин айырма 
тюше буса – кепине гелеген загьмат-
дыр. Эгер де, театр авур юк болгъан 
буса, шону булан доланма не маънасы  
къала эди?  Иш адамгъа сююнч гел-
тирме герек, шо заман къайтарышы 
да болар.

– Янгыз драма яда комедия ролла-
ны ойнайгъан актёрлар бола. Шондан 
къутулма бажарыламы?

– Актёргъа  гьар тюрлю ролланы 
ойнамакъдан тартынма тюшмей. Ре-
жиссёргъа да ону гьар тюрлю спектак-
ллерде сынап къарама тарыкъ. Кёп 
зат оьзю адамдан гьасил бола. Оьзюн-
ге тюз багьа берип, танкъытлы гёз-
ден янашып бажарма герек. Озокъда,  
оьзюнг-оьзюнге  адилли къыймат 
берме къыйын экенни анг лайман…

– Спектакль тамамлангъан сонг, 
къаравчулар  харс урагъанда сизин не 
гьислер  къуршай?

– Гьар тюрлю спектакллерден сонг 
тюрлю гьислеге тарыйсан. Бир-бирде  
къаравчулар эре туруп хыйлы заман 
харс урагъанда йылама сюесен.

– Гележекге не йимик планлары-
гъыз бар ва иш ёлдашларыгъызны 
гьакъында да эсгерсегиз, оравлу болар 
эди.

– Шону гьакъында менден де яхшы 
бизин директорубуз Алимурат Али-
муратов хабарлажакъ. Ол астаракъ 
бизин яныбызгъа гирип гелип ол-
турду ва лакъырыбызгъа тергевлю 
кюйде  тынглай эди.

Гьали театрны ёлбашчысына сёз 
берейик:

– Бизин табасаран театрыбыз – 
уллу бир агьлю. Коллективде 20-гъа 
ювукъ артист бар. Сагьнаны уста-
лары жагьил актёрлагъа кёмек эте. 
Нас лудан-наслугъа сынав алышды-
рыв токъталмай. Масала, ДР-ни ат 
къазангъан артисти Ризван Аскеров-
ну уланы  актёрланы гьазирлейген 
факультетге заочно охума тюшген 
ва бизде ишлей. Пагьмулу жагьил 
актёр Аким Сайиталиев шо факуль-
тетни битдирген. Милли театрлар-
да актёрланы жыймагъа, тапмагъа 
эпсиз  къыйын–уллу къыйынлыкъ-
лар тувулуна,  актёрлукъ пагьмулары 
бар буса да, ана тилин осал билелер! 
Башгъа театрлардан да чакъырып 
болмайбыз, неге тюгюл,  олар да та-
басаран тилни билмей. 

2017-нчи йылдан тутуп  «Гиччи ва-
танымны маданияты»  деген милли 
проектге гёре, бизин гьар йыл  тыш-
дан режиссёрланы, художникле-
ни чакъырма имканлыгъыбыз бар. 
Масала, «Имеретени гелини» деген 
спектакльни Къабарты-Балкъар Рес-
публикадан гелген  режиссёр Роман 
Табагов салды. Милли бийивлеге 
байлавлу  Башкъыртстанны халкъ 
артисткасы Рамиза Мухаметшина-
ны уллу кёмеги болду. Художниклер- 
ора нжировшик лер–На льчик ден. 
Озокъда, биз аслу тергевюбюз-
ню жагьил наслугъа беребиз, тек 
сагьнабыз ны усталарына да гьюрмет 
этебиз. Муна бизин Гюлниса Агъаева,  
осуз театрда бир спектаклде оьтге-
рилмей.

Биз артистлерибизни гьар тюр-
лю къайдаларда иштагьландырма 

къарайбыз. Неге десенг,  алапалары 
сукъланардай тюгюл. Баш режиссёр 
Жанболат Гьабибов яратывчулукъ 
янына жавап бере, мени буса бор-
чум– иш учун шартлар яратмакъ, 
гезикли яратывчу сапарларыбызны 
гьакъында  район башчылар булан 
сёйлешмек. Спектакль гёрсетмеге 
майданчасы ёкъ юртлагъа концерт 
программаларыбыз булан барабыз.

Тарихи-архитектура комплекс ва  
яшланы инчесаният школасы булан 
бирче Табасаран районда «Рубасны 
макъамлары» деген фестивальны 
оьтгерегеник дёрт йыл бола. Яшлар  
«Етти агъа-инини ва бир къызар-
дашны» къаласында фестиваль  
къачан оьтгерилежек деп къаравул-
лайлар. Бизин фестивальгъа гьар 
йыл  школаланы 300-400 охувчулары 
жыйыла. Биз   ана тилде йимик, орус 
тилде де спектакллени ойнайбыз. 
Мисал учун, «Горянка» деген пьеса-
быз булан  беш тав районда болдукъ.

Ватанны якълавчусуну йылында 
ва Уллу Уьстюнлюкню 80 йыллы-
гъында  Мустай Каримни асарына 
гёре, «Бизин уьйню сююнчю» деген 
янгы спектакль гёрсетилежек. Шону 
булан Поэзияны театры оьтгереген 
«Дагъыстанны макътагъанлар» де-
ген фестивальде ортакъчылыкъ эте-
жекбиз.  Гьали сагьнабызда «Ханума-
ны» салма гьазирленебиз. Озокъда, 
Гюлниса Агъаева баш ролланы бири-
син ойнажакъ.

– Гьали лакъырыбызны тамамлай 
туруп, Гюлниса Сёйфуллаевна сизин 
лап да яхшы хасиятыгъыз къайсыдыр 
деп ойлашасыз?

– Мен адамларда инг алдын яхшы 
янларын ахтараман. Хатиримни 
 къалдыргъанланы тез гечемен. Бир 
затгъа да къармай, адамлар бир-би-
ри булан парахатлыкъда яшама бола-
дыр деп гьисап этемен.

Виолетта Ратенкова

Уьч ананы анасы
Гюмез кёкде янгыз къушну гёргенде, 
Къайнап-къайнап гете мени къарыным,
Гёнгюревюн эсге сала анамны,
Янгыз къушну йылав къатыш сарыны. 

Гёгюрчюн Атаева 

Бу очеркимни кёп тезде, гюнагьла-
рындан Аллагь гечсин, хамавюрт
лу (Хасавюрт район) Павхан Атаева 
сав заманда язгъан эдим. Арадан 
нечакъы заман гетсе де, ону къы
йынлы ва таъсирли къысматы, эсге 
алывлары унутулмай. Айрокъда, 
агьлюсю, эркъардашы  давгъа ге-
тип, оланы  нечик гёзлегенни, дос
къар дашгъа, къайынлагъа намуслу, 
гьалал къуллукъ этип, асил кюйде 
яшагъаны яш наслуну тарбиялавда 
жагьил аналагъа бир уллу уьлгю бо-
луп токътай. Шону учун журналгъа  
бермекни арив гёрдюм.

Мен бу очеркимни оьрдеги дёрт 
сатыр булан башлагъаным негьакъ 
тюгюл. Мен оьзюню гьакъында ха-
барлама сюеген ана – уьч ананы 
анасы хамавюртлу Павхан Атаева. 
Бюрюшмелер торлагъан асил бетине, 
тангда явгъан къар йимик,  аппа-акъ 
чачларына къарай туруп, ону уллу 
этген йыллар тюгюл, къайгъылар 
деп эсиме геле. Яшавуну инг де гёзел 
йыллары давгъа къаршы гелип, инче 
гьисли къатынгишини башындан  не 
къыйынлар оьтмеген. 

Павхан баживню къолунда эки  
къызын да къоюп, агьлюсю Багьа-
вутдин 1940-нчы йылда, ондан 6 ай 
алда буса эркъардашы Оьздемир ар-
миягъа гетелер. Ол къайнанасы Ха-
липат, къайнуланлары  Мугьажир, 
Мавлет булан къала. 

1941-нчи йыл. Дав башлана. Шон-
дан улан тувмай…, къайгъы тува. 
Шону оту Павхан баживге де, ону йи-
мик нечесе давгъа аявлу адамларын 
узатгъанланы юреклерине къабуна. 
Узакъ дав йылланы Павхан бажив 
колхозда  да, уьйде де, эргишини де, 
къатынгишини де къуллугъун яш 
башына алып юрюген. Мамукъ жыя, 
будай ора, гьабижай  арчый, окоплар 
къаза, авлакъларда чёп ала, сув сала, 
къайсын-бирин айтайыкъ. Гьасили, 

колхозда не иш бар буса, шону кютюп 
гелген. 

– Воллагь къызым, янгыз мен тю-
гюл эдим, шо вакътилерде  мени йи-
мик бары халкъ да къыйналды. Ишге 
6 чакъырым ёл юрюп яяв бара эдик. 
Гечиксек, эки иш гюнюбюзню са-
намай эдилер. О йылларда ашлыкъ 
да, алапа да бермей, иш гюнлер яза 
эди. Уьстевюне, эт, йымырткъа, май 
булан налог да тёлейбиз. Авлакъ-
дан гьабижай арчый туруп, гече де 
къайт май эдик. 

Шолайлыкъда, агьлюсюню де, эр-
къардашыны да савун да, оьлгенин де 
билмей, арадан 4 йыл оьте. Бир гюн, 6 
сажын ер де алып, халкъ булан бир-
че авлакъда ишлеп турагъан вакъти. 
Ариден экев къол силлеп, тарлав-
дагъыланы бирисини атын айтып 
чакъыра. Кимге къычырагъанны 
англап битмейлер. Ювукъдагъылар 
Павхан баживге къарап икрам эте-
лер. Ол, эсер-месер болуп, къол сил-
лейгенлеге багъып юрюме башлай. 
Артдагъы вакътилерде башы къай-
гъыдан чыкъмагъан Павхан бажив 
гьали де ким оьлген экен деп, къо-
лу-буту къартыллап, абат алып бол-
май: «Айтыгъыз хари, не болгъан?» 
– деп тарлана. 

– Юрюймен, юрюймен, юрегим 
торгъа тюшген жымчыкъдай тыр-
пыллай, къувун салгъанланы  яны-
на етише битмеймен. Бригадир де, 
 къырыйындагъы гиши де бир-би-
рине къарагъан сайын юрегиме от 
къуюлуп: «Гьей, не бар, айтыгъыз да-
гъы», – деп ялбараман. Сююнчю, сю-
юнчю дегенде: «Оьздемирден кагъыз 
бармы?» – деп сорадым.  «Тюгюл, Ба-
гьавутдинден кагъыз гелген», – де-
генде, адашып, сёзсюз къалдым. Ба-
гьавутдинден кагъыз геле деп кимни 
эсинде бар эди. 

Шоссагьат ону  авлакъдагъы бары 
да адам аралап  къоя. Бирлери йылай, 
бирлери кюлей. Давну къайгъылары 

сююнчлерин сёндюрген адамлар шат 
хабаргъа инанып битмей. Бригадир 
Павхан баживню де, ону къызардашы 
Рашияны да уьюне йибере. 

Орта ёлда атланы къувуп, арба-
гъа да минип  къайнуланы Мавлет,  
къызлары Жавгьар да, Мадина да 
ёлугъа. Эки де къыз оьзлер гиччи 
буса да, бу уллу сююнч экенин англап: 
«Мама, татадан кагъыз гелген», – деп 
 гьуя-гьарай салалар. Барысы да  ар-
багъа да юкленип, уьюне къайталар. 
Къараса, ожагъына  сав юрт жый-
ылгъан. Олар абзаргъа гиргенде: 
«Ка гъызны Павхангъа беригиз, ол 
хатындан таныжакъ», – деген сес ча-
лына. Багьавутдинден гелгенге би-
рев де инанып битмей. Павхан бажив 
саламатлыгъындан кагъызны алма 
уяла, тартына. Нечик де, кагъызны 
ачып къарап, шо агьлюсюнден экен-
ни билдире. 

Багьавутдин давну биринчи гюн-
леринде асгер бёлюгю булан есир-

ликге тюше. Дав битгенде оланы 
совет солдатлар  азат эте. Сонг ол, 
буйрукъгъа гёре, уьч ай армияда 
туруп, уьюне къайта. Уьягьлюсю  
 къайтгъанындан Павхан бажив толу 
кюйде сююнюп болмагъан. Ол къай-
тгъан давдан ону биргине-бир эр-
къардашы белгисиз тас болгъанлы-
къ ону къуванчын сувутгъан. 

Агьлюсю уьюне гелгенлигинден 
къуванып да, инанып да битгенче-
ге, къысмат оланы бирдагъы керен 
бавурун сызлатдырып сынай. Бу ге-
зик Багьавутдинни, есирликге тюш-
гени саялы 10 йыл туснакъ этип, 
Шахты деген шагьаргъа бакъдыра-
лар. Павхан баживню юрегине окъ  
йимик тийген аччы хабар ону  дагъы да  
къакълыкъдырып  йибере. 

Янгыдан кагъыз гёзлев… къай-
гъыдан-къайгъы. Барын да айтма-
гъанда да, оланы  уьюне  адамлар 
гелип, ону ягьын сындыргъаны да 
азмы эди? Атасыны бетин гёрмей ба-

ласы, уланым деп ругьланмай атасы, 
Павхан бажив гёмген авлети салгъан 
дерт де анагъа таманлыкъ этмейми? 

Огъар, жап-жагьил инсангъа,  
башындан гетген дертли алатолпан-
ланы эсгерме, озокъда, тынч тюгюл. 
Бир мюгьлет ол сёзсюз пысып да 
турду. Сонг теренден кюстюнюп, ла-
къырын узата: «Уьйлерибизни тюнт-
ме гелгенде мен абзарда айланып 
тура эдим. Экев бар эди. Олар биз Ба-
гьавутдинге тиеген пайны алмагъа 
гелгенбиз деди. Мен де 6 йыл армия-
да туруп гелген Багьавутдинни неси 
болсун, шу сиз гёреген уьйлер де, мен 
де, уьч яш да барбыз», – дедим. 

Ону сёзюне къулакъасмай, парт 
деп уьюне гирип, чемоданын хота-
лап, алтын гьалкъаларын, атласын, 
ярты тигилип къалгъан эргиши 
гёлекни, эки кийизин ва дёрт малын 
да чы гъарып алалар. Чемоданда чы 
мамукъгъа чырмалып дагъы да ал-
тынлары болгъан. Мамукъ деп тур-
гъан буса  ярай, шоланы къоялар. 
Гелгенлени бириси: «Къатынгишини 
сыргъаларын къояйыкъ, о бек юре-
гине авур тиежек, къулагъындан ал-
магъа арив тюгюл», – деген заманда, 
Павхан бажив: «Шоланы  алсагъыз да  
къайырмайман, тек шо ярты тигил-
ген гёлек къайнуланымники, шону 
къоюгъуз хари», – деп тилеген. Шо 
заман гёлекни ону алдына багъып 
атгъанлар. 

Къыйынмы яда тынчмы, тек яшав 
узатыла. Айда эки керен Хасавюрт 
райондагъы Хамавюртдан Магьач-
къалагъа барып, агьлюсюне посыл-
калар йибере. Нечакъы геч къалса 
да, юреги уьюнде. Къайнанасы Хали-
пат бозарып, ичибушуп къалар деп, 
бир тирет де дос-къардашында гече  
къалмагъан. Павхан баживню 
башында аз намуслар ёкъ. Уьй-эшик, 
къайнана, къайнуланлар, яшлар…

Къайнуланы Мавлетге яхшы той 
да этип, къатын ала. Мавлетни кёп 

сюегенлигинден ону биринчи авлети 
Давлетни де алып, оьзюне улан этип 
оьсдюре. 

10 йыл туснакъ болжалы битип, 
Багьавутдин уьюне къайта. Башлап 
МТС-де бригадир, сонг совхозда 
кассир болуп ишлей. Шо йылланы 
ичинде Павхан баживню къайна-
насы, бек авруп, тёшекге тюше. Беш 
йыл ярым огъар, оьз анасына йимик,  
уьстюн-боюн жувуп, алышдырып, 
гиччи яшгъа йимик къуллукъ эте. 

Арадан кёп заман оьтмей, оьзю ню 
аявлу ата-анасына, олардан кем гёр-
меген къайнанасына, эркъардашы 
йимик сюйген къайнуланы Мавлет-
ге, улан этип сакълагъан Давлетге яс 
эте. Арт-артындан барын да гёмюп, 
уллу къайгъылар гёре, къара опу-
ракълар уьстюнден чечилмей. 

Павхан бажив де, Багьавутдин 
де ожакъ къургъанлы 50 йыл бите. 
Павхан бажив уьйленген йылларына 
чомулгъандай, ойгъа тюшюп, сёзюн 
давам эте. 

– Багьавутдин де, мен де къар-
дашлар эдик. Мен ону атасына уллу 
амай деп айта эдим. Алдын бул къалар 
бола эди. Онда экибиз де бирче бара 
эдик. Ол мени уьйге де етишдире 
эди. Мени огъар бережек этгенни де 
билмей эдим. Бир гюн авлакъда каза 
уруп  тураман. Къарайман, Багьавут-
динни атасы да, ону иниси де казалар 
да тутуп ишге геле. Гьы, гьали мен 
оланы янына барып, Багьавутдинни 
итти казасын алайым чы деп, тув-
ра уьстюне юрюдюм.  Олар экиси де 
мени гьакъымда лакъыр этип тура 
болгъан. Къырыйына етишип, би-
рисини казасын алып, къарайман – 
онуки тюгюл, башгъасын алдым – о 
да тюгюл. Сонг бурулуп, ону атасына: 
«Уллу амай, Багьавутдинни казасы 
къайда? Ону неге алып гелмеген-
сиз?» – деп сорайман. Ол да: «Воллагь, 
билмеймен, къолубузгъа тюшгенин 
алгъан эдик», – деди. Сонг заман ге-

тип, Багьавутдинге гелешингенимни 
билдим. 

Шолайлыкъда, Павхан бажив 
агьлюсю де, къайнанасы да булан 
бирче 50 йыл яшагъан. Шо йылла-
ны боюнда  бир гезик де «сен, мен» 
деп айтмай, бирисини де кепин буз-
май, татывлу, бавурлу тургъанлар. 
Павхан бажив бек саламат, асил, 
сабур  къатын. Лакъырыбызны уза-
гъына оьзюню къыйынына чул бер-
мей, эки сёзюню биринде: «О йыллар 
янгыз магъа тюгюл, бары халкъгъа да   
къыйын эди», – деп къоша. Озокъда, о 
да тюз. Тек ону  йимик биринден-би-
ри авур къайгъылар да гёрюп, халкъ-
гъа уьлгюлю де болуп, ожа гъын да, 
ишин де мекенли кюйде юрютгенлер 
кёп аздыр.

Олай да,  50 йылны узагъына къай-
нананы бир де хатирин къалдырмай 
къуллукъ этген, къайнуланларын  
оьз амалларыдай сюйген, ругьдан 
тюшмей яшагъан гелинлер, къатын-
гишилер къайда бар?

Шоланы бирин де  къошмагъанда 
да 50 йыл агьлюсюне абур, сый этип, 
юрегин бузмай татывлукъда яша-
гъаны да негер де тиймейми? Башгъа 
ол сююп де уьйленмеген. 

Дагъы да мен айтсам, агьлюсю ав-
руйгъан заманларда гечеси-гюню 
булан ону башлыгъындан таймай, 
яшавуну ахырынчы мюгьлетлерине 
ерли гёнгюн алгъаны дюньяны ма-
лына тиймейми? Агьлюсю гечинген-
де, ол: «Адаршай абзарынга-уьюнге, 
абзарынгда мени къойгъан кююнге», 
– деп, ичкъынып сарнап йылагъан. 
Ону олай айтагъаныны маънасы аб-
зарда Багьавутдинден сонг бёрк гий-
ме адам ёкъ экенге. 

Павхан бажив оьзюню асил къу-
мукъ къылыгъын, саламатлыгъын 
сакълап, биревню де гёнгюн кюлет-
мей яшайгъаны 83 йыл бите. Не-
чакъы къыйынлыкълар гёрсе де, 
бир  де яшавгъа кант этмеген. Бугюн 

буса ол отавунда янгыз къалгъан. 
Шолай  айтагъаным, бирев де къа-
рамай къойгъан деген маънада тю-
гюл. Ону жанынга не герек,  анабыз, 
деп турагъан уьч къызы (Жавгьар, 
Мадина, Гёгюрчюн) да, ону оьзден-
лигинден, таза, гьалал кюйде яша-
гъан  яшавундан оьктем болагъан, 
ону алдында баш иеген дос-къар-
дашы да, огъар гьюрмет этеген юрт-
лулары да бар. Янгыз  деп эсгереге-
нимни себеби де шулай. Фазу Алиева:  
«Къатынгишини оьмюрюнде уьч ар-
къатаяву – уьч эркеги болма герек. Би-
ринчиси–атасы, экинчиси–агьлюсю,  
уьчюнчюсю – уланы», – деп айтгъан. 
Мен буса дёртюнчюсю эркъардашы 
деп белгилер эдим. Тек ону къошсам 
да,  къысмат Павхан баживге шоланы 
бирисин де къоймагъан. 

Гьар гезик сизин уьстюгюзге  
къызларыгъыз барагъанда, яп- янгыз 
уьйде, печни алдында къанаты сын-
гъан къуш йимик буюгъуп, сиз гёр-
ген, къарныгъызны гюйдюрген  
къайгъылар къоргъашын къуй-
гъандай хозгъалмагъа къоймай, 
ичигиз толгъан  дертлер денгизлер-
дей ташып, юрегигизни къутуртуп 
йибереген мюгьлетлеригиз де сизин 
янгызлыгъыгъызны бёлюп болмай-
гъанына талчыгъалар. Мен де, сизин  
оьзюмню анам йимик гёрюп, сизге 
гелген сайын къызыгъыз, бизин па-
гьмулу, сююмлю шаирибиз – Гёгюр-
чюн Атаева язгъан сатырлар эсиме 
тюшюп гете:

Ягъаларда янгыз терек гёргенде, 
Ялын уруп гете мени боюма.
Ягъаларда янгыз къалгъан терекдей,
Янгыз анам гелип гете оюма. 

Паху  Гьайбуллаева

POST scriptum

Мария Петровна, заслуженный 
работник культуры Республики 
Дагестан, долгие годы проработа-
ла заместителем директора науч-
ной библиотеки ДГУ им. В.И.Ле-
нина. Мы с ней познакомились на 
одном из вечеров интеллектуаль-
но-философского клуба, который 
возглавлял Леопольд Николаевич 
Панич-Качалаев. Был когда-то 
такой клуб в Махачкале. И вечера 

этого клуба проходили в научной 
библиотеке, а конкретно в её ка-
бинете. 

Это женщина удивительной 
судьбы и большой силы характера. 
Она немка по происхождению. В 
последние годы она проживает на 
своей исторической родине в Гер-
мании. Мария Петровна – россий-
ская немка. Она фундаментально 
образованный человек – имеет 

Дорогая  
Мария Петровна!

У каждого человека в жизни есть люди, сыгравшие важную роль в 
становлении их личности. Есть такие люди и в моей жизни. Их всего 
несколько. Одна из них – Бамматова Мария Петровна. Она для меня 
безусловный авторитет. 

пять красных дипломов. Большую 
часть своей жизни она прожила 
в Дагестане, в Махачкале, и всем 
сердцем любит наш горный край. 
Здесь у неё осталось огромное ко-
личество друзей, по которым она, 
бесспорно, скучает. 

В Дагестан она приехала совсем 
девчонкой после школы посту-
пать в институт. Школу окончила 
в Казахстане, в Актюбинске. Так 
сложилось, что и личное счастье 
она нашла в Дагестане. В Махачка-
ле родился её единственный сын 
Михаил. Здесь он получил обра-
зование. В Германии с дипломом 
Дагестанского государственного 
университета не было никаких 
проблем, так что сын Марии Пе-
тровны смог после переезда туда 
повысить свою квалификацию и 
устроиться на работу. 

Сама Мария Петровна тоже ока-
залась востребована в Германии, 

там нашли достойное применение 
её большому опыту библиотеч-
ного работника и обширным по-
знаниям в области книговедения. 
Уже после переезда, превосходно 
выучив немецкий язык, она нашла 
работу библиотекаря в гимназии, 
которой уже 600 лет. Причем сама 
систематизировала гимназиче-
скую библиотеку, в фондах кото-
рой хранятся такие уникальные 
издания, как раритетные слова-
ри братьев Гримм и много других 
интересных книг. (В Германии, 
кстати, братья Гримм больше из-
вестны как лингвисты, а сказки 
– это их хобби). Удивительно и то, 
что за пределами Дагестана тоже 
Мария Петровна не перестает слу-
жить его культуре: она постоянно 
запрашивает книжные новинки 
о Дагестане и рассказывает всем, 
кто интересуется, что представ-
ляет собой наша республика, ка-
кие в ней проживают народности, 
чем занимаются и чем интересны. 

По приглашению Марии Пе-
тровны я и сама два раза посетила 
Германию, страну моих любимых 
поэтов, писателей и философов. 
Было это в 2004 и 2007 годах. Так 
что европейское святое правило 
жизни, по которому первые трид-
цать лет жизни молодому челове-
ку надо учиться, вторые тридцать 
лет путешествовать и оставшиеся 
тридцать писать, я исполняю по 
мере своих возможностей. 

А в 2007 году, будучи уже в Гер-
мании, я по шенгенской визе путе-
шествовала и по Европе. Эти путе-
шествия оставили неизгладимый 
след в моей душе. Была в Голлан-
дии, Бельгии, Люксембурге и во 
Франции. Будучи в Люксембур-
ге, сидя прямо на брусчатом полу 
красивейшей площади Европы, 
под ясным звездным небом, об-

Женщина Дагестана

рамленным прекрасными старин-
ными зданиями, слушала концерт 
классической музыки. Несколько 
дней прожила в Париже. Посетила 
Лувр, где любовалась Моной Ли-
зой в шестом зале. Увидела покои 
Ришелье, греческий зал и Венеру 
Милосскую. Сидела на лестни-
цах Монмартра, прошлась по пло-
щади художников. Долго стояла 
под сводами Сакри Кёра, гуляла в 
окрестностях Версаля. Поднима-
лась на Эйфелеву башню, мокла 
под дождём у Нотр-Дама. Обедала 
в студенческом кафе в Латинском 
квартале, почтила своим внима-
нием Сорбонну, посетила Манхет-
тен на Сене, каталась на речном 
трамвае под песни Ива Монтана, 
дышала парижским воздухом и 
писала стихи.

По следам этих путешествий 
вышел целый цикл моих статей: 
«Из Махачкалы в Париж и не толь-

ко…» под рубрикой «Из дальних 
странствий возвращаясь» в газете 
«Махачкалинские известия». И я 
безмерно благодарна Марии Пе-
тровне за эти незабываемые путе-
шествия и впечатления! А для того, 
чтобы прояснить, какое всё-таки 
отношение этот рассказ имеет к 
теме Великой Отечественной во-
йны, мне надо вернуться к самым 
истокам немецкого вопроса в на-
шей стране. 

Немцы России…

Когда и почему они оказались в 
нашей стране? Корни «немецкого 
вопроса» уходят вглубь веков. По 
свидетельству историка Н.М. Ка-
рамзина, появились немцы в Рос-
сии в конце первого тысячелетия 
нашей эры. Стремясь ослабить 
свою зависимость от Византии, 
русские князья устанавливали 

отношения со странами Западной 
Европы. Так, в ответ на письмо 
вдовы князя Игоря Ольги в 961 году 
в Киевскую Русь была направле-
на представительная делегация 
во главе со священнослужителем 
Альбертом. Русские князья завя-
зывают с немцами родственные 
отношения через брачные союзы. 
На немках были женаты сыновья 
князя Ярослава. В целом историче-
ский анализ показывает, что часть 
современных немцев – потомки 
немецких рыцарей, которые, на-
чиная с конца XII века, вторгались 
в прибалтийские земли. Другие 
появились на Руси по приглаше-
нию славянских князей. 

Особое место занимает цар-
ствование Петра I. Не случайно 
его самого называли «учеником 
немецкой слободы» – при Петре 
она стала цветущим предместь-
ем Москвы. Организованное пе-
реселение немцев началось при 
Петре на основе манифеста 1702 г. 
На призыв Петра переехать в Рос-
сию откликнулись тысячи воен-
ных, ученых, учителей, художни-

ков, архитекторов, помогавших 
ему «прорубить окно в Европу» и 
строить новую столицу Россий-
ской державы. 

В царствование дочери Петра 
Елизаветы встает проблема коло-
низации обширных пространств 
в бассейне реки Оки, верхней и 
средней Волги. Необходимость 
введения в хозяйственный оборот 
плодородных земель и побудило 
русское правительство начать ос-
воение этих земель. 

Екатерина II, будучи ещё вели-
кой княгиней, женой наследника 
русского престола, также хорошо 
понимала экономическое значение 
освоения новых территорий и уве-
личения народонаселения страны. 
Придя к власти, чтобы укрепить 
российскую государственность в 
пограничных районах и освоить 
природные богатства, Екатерина 
принимает решение о колониза-
ции края. В Россию прибыли нем-
цы преимущественно из Пруссии. 

Так вот с тех древних времён 
предки Марии Петровны жили в 
России. Терпели гонения во вре-

мя Второй мировой войны, как и 
многие другие российские немцы. 
Когда открылась граница и не-
мецкое правительство стало забо-
титься о своих гражданах, волею 
судьбы ставших иностранцами, 
и приглашать их обратно в свою 
страну, семья Марии Петровны 
тоже переехала в Германию. 

Этот рассказ будет неполным, 
если я не впишу сюда историю 
рождения Марии Петровны. Она 
по удивительному стечению об-
стоятельств родилась в Герма-
нии. В первые годы Великой Оте-
чественной войны российских 
немцев, которые проживали на 
границе с Украиной – село, если 
не ошибаюсь, называлось Мали-
новка – погнали в Германию, в том 
числе и семью Штиль (фамилия 
Марии Петровны в девичестве). И 
так было суждено, что Мария Пет-
ровна родилась уже в Германии, а 
именно – в Берлине. Правда, отец 
Марии Петровны считал для себя 
невозможным находиться в стра-
не, где правит фашистский режим 
во главе с ненавистным Гитлером, 
и при первой же возможности уе-
хал оттуда с семьей в товарном ва-
гоне. 

Мария Петровна вспоминает, 
что она с детских лет испытывает 
необъяснимо теплое отношение к 
француженкам, и объясняет это 
тем, что, оказывается, тогда же, в 
Берлине, некая француженка по-
дарила ей вышитое детское бельё, 
которое у неё украли в том самом 
злосчастном вагоне. 

После возвращения в СССР отца 
отправили на исправительные 
работы, а семью депортировали 
в Казахстан. По рассказам Марии 
Петровны, они жили в землян-
ке, где вместе с ними проживал и 
домашний скот. Отца она видела 

всего один раз в жизни. Было ей 
уже где-то три-четыре года, ког-
да мужчина в кандалах с конвоем 
пришел к ним во двор. Каким-то 
шестым чувством она почувство-
вала, что это он, и бросилась ему 
на шею с криком: «Папа!» Больше 
она его не видела. 

Мария Петровна рассказывает, 
что дома они говорили на одном 
из диалектов родного немецкого 
языка, что бабушка помогала ей 
изучать звездное небо и рассказы-
вала, что их далёкие предки при-
были на землю с Большой Медве-
дицы. 

Удивительно и то, что Большая 
Медведица, о которой рассказыва-
ла бабушка Марии Петровны в её 
детстве, каким-то мистическим 
образом имеет отношение и к мое-
му отцу. Мне как-то снилось – на-
зовём это сном, потому что у меня 
нет другого объяснения этому 
мистическому реализму, который 
зачастую присутствует в нашей 
жизни, – что мой отец, одетый в 
шубу из козьей шкуры, в какой-то 
момент собрался в звезду в обла-
сти сердца и улетел на Большую 
Медведицу.

 Мария Петровна не очень хоте-
ла переезжать в Германию, потому 
что весь её мир оставался тут, но 
ей это необходимо было сделать, 
так как там уже жили её старшие 
сёстры, к которым она была очень 
привязана. Уже живя в Германии, 
она перенесла инсульт, и Михаил, 
сын её, заботливо ухаживает за 
матерью. 

В июне был её день рождения, и 
я от всей души желаю ей крепко-
го здоровья и долгих светлых дней 
жизни!

Хамис Шамилова





63

3 / 2025Медицина

Веками народ Дагестана переда-
вал ценности семейной гармонии 
и стойкости духа. Эти традиции 
закодированы в сердце Амины: она  
не просто врач, она  хранительни-
ца семейных ценностей, нежная 
мать, слышащая боль каждого. Ее 
забота – мягкое прикосновение, 
способное утешить сердца, охва-
ченные страхом. 

Рано утром в кабинете уже раз-
дается тихий разговор. «Ваша боль 
– это письмо, которое тело пишет 
душе. Давайте прочтём его вме-
сте», – говорит женщина в белом 
халате, положив ладонь на запя-
стье пациентки. Для Амины Хи-
зриевны 28 лет врачебной прак-
тики – это 28 лет расшифровки 
таких писем. 

Она всегда знала, что станет 
врачом. С самого детства девочка, 
пусть и на кукольных коленках, 
оттачивала своё будущее мастер-
ство, прислушиваясь к каждому 
стуку своего маленького молоточ-
ка. Ещё профессор Владимир Лих-
тенштейн, невролог и коллега её 
мамы, когда-то предсказал: «Эта 
девочка обязательно станет вра-
чом, её сердце создано для исцеле-
ния». 

Амина Магомедова начала свой 
путь в медицине с искренним же-
ланием помочь людям, облегчить 
их боль. От стен Дагестанской ме-
дицинской академии  (1997 г.) до 
кабинета главного врача «СИН-
ТЕЗ-М»  ее дорога стала вопло-
щением верности призванию. Год 
интернатуры в нейрохирургии 
(1997–1998), 17 лет во главе невро-
логического отделения больницы 
ФМБА (2000–2017), звание врача 
высшей категории (дважды под-
твержденное – 2012, 2017) – всё это 
ступени, сложенные в пирами-
ду мастерства. На стене рядом с 
Почетной грамотой ФМБА (2013) 
и дипломом «Лучший врач ФГ-
БУЗ ЮОМЦ ФМБА России» (2018) 
– скромный молоточек. «Он учит 
меня: за каждым „ой!“ скрывается 
история целой жизни», – говорит 
Амина Хизриевна, касаясь семей-
ной реликвии. 

Ее профессионализм подтверж-
ден многочисленными наградами, 
а имя стало синонимом надежды 
для пациентов, с которыми она де-
лит не только болезни, но и мечты 
о будущем без боли. 

Двадцать лет назад к ней при-
шла девушка с «усталостью глаз». 

Шёпот боли и свет надежды:  
путь доктора Амины Магомедовой

В тишине кабинета клиники «СИНТЕЗ-М», где воздух наполнен не 
только запахом антисептика, но и теплом материнской любви, начи-
нается новый день доктора Амины Магомедовой – невролога, чьи руки и 
сердце расшифровывают немые письма боли.

 Амина Хизриевна Магомедова – главный врач клиники «СИНТЕЗ-М», 
невролог высшей категории, человек, чья судьба сплелась в узор стойко-
сти, доброты и безграничной любви. 

Но дрожь пальцев, едва уловимая, 
заставила Амину Хизриевну от-
менить все встречи: «Срочно на 
МРТ!» Диагноз – доброкачествен-
ная опухоль, сжимавшая мозг, как 
корни векового чинара – камень. 
Экстренный перелет в Питер, 
операция... С тех пор каждый год 
8 Марта ко мне приходит супру-
жеская пара,  и супруг говорит: 
«Спасибо вам за то, что спасли мне 
жену и мать моих детей». Такие 
истории спасения, сильные и тро-
гательные, словно драгоценные 
камни горных вершин, навсегда 
остаются в памяти.

Её мастерство выковали на-
ставники Шихшунат Мутаевич 
Мутаев, превращавший отчаяние 
в надежду силой рук, и Светла-
на Алиевна Омарова, научившая 
слышать «паузу между жалоба-
ми». Именно Светлана Алиевна 
привила Амине Хизриевне умение 
видеть в каждом пациенте не про-
сто набор симптомов, а личность 
со своей историей и переживани-
ями. Её слова стали девизом в ра-
боте Амины Хизриевны. 

Заветы этих учителей стали 
фундаментом клиники «СИН-
ТЕЗ-М», где с 2018 года Амина Ма-
гомедова совмещает руководство 
с ежедневным приемом. «СИН-
ТЕЗ-М» – не просто медицинское 
учреждение, а место, где человека 
слышат и поддерживают, где чув-
ствуется искренняя вера в лучшее. 

День Амины Магомедовой про-
ходит в ритме лезгинки. Утром – 
завтрак с семьёй. Полдень – приём 
пациентов. Сумерки – звонки от 
пациенток: «Доктор, страх снова 
сковал грудь...» Но как любящая 
мать она всегда находит время 
для своих детей, несмотря на за-
нятость и усталость. Амина Хиз-
риевна – человек, в чьём каждом 

движении чувствуется уверен-
ность и ответственность. Её дом – 
крепость семейных ценностей, где 
тепло и уважение царят в каждом 
слове. А её дети растут в любви 
и заботе, ведь их мама – пример 
силы духа, стойкости и доброты. 

«Здоровье – это гармония меж-
ду доверием пациента и профес-
сионализмом врача», – отмечает 
доктор. Ее клиника манит не со-
временными аппаратами, а пра-
вилом: «Приходите, когда сердце 
шепчет тревогу, а не когда боль 
кричит». Для Амины здоровье – 
это не просто отсутствие болезни, 
это гармония души и тела, которая 
рождается в сердце женщины-да-
гестанки, что гордится своими 
корнями и умеет нести свет даже 
в самые тёмные времена.

Пройти мимо Амины Магомедо-
вой – значит упустить, что насто-
ящая сила – в заботе о ближнем. 
Она воплощение женской муд-
рости и любви, опора для сообще-
ства, хранитель здоровья и сча-
стья.

Во время интервью вдруг распа-
хивается дверь: «Амина Хизриев-
на! Прошла весь базар – ни одной 
слезинки боли!» И доктор с По-
четной грамотой ФМБА и званием 
лучшего врача обнимает ее: «Это 
наша победа, родная!»

Главная награда для доктора 
– улыбки счастливых людей, воз-
вращающихся к жизни. Поистине, 
сила дагестанской женщины – в 
умении превращать боль в крылья 
надежды. Амина Магомедова да-
рит пациентам эти крылья – и 
они возносят души людей к исце-
лению.

Саният Эмирова

